
ADRAN 1: CYFLWYNIAD 

 

1.1 – Cyflwyniad 
 

Mae Cartrefi Dewisedig @ Sir Benfro yn bartneriaeth rhwng y landlordiaid tai 

cymdeithasol sy’n gweithredu yn Sir Benfro. Mae’r bartneriaeth yn cynnwys Cyngor 

Sir Penfro a landlordiaid cymdeithasol cofrestredig yn cynnwys Ateb, Cymdeithas Tai 

Wales & West, Barcud, a Codi (Pobl gynt) (y partneriaid tai). Ar adeg ysgrifennu’r 

ddogfen hon, mae’r partneriaid tai yn rheoli tua 9,931 o dai, fflatiau, a byngalos sydd 

wedi eu lleoli mewn gwahanol drefi a phentrefi ledled Sir Benfro sy’n cael eu dosbarthu 

fel tai cymdeithasol.  

Mae’r polisi dyrannu hwn yn nodi sut y mae ceisiadau y rhai sydd am ymuno â’r cynllun 

yn cael eu hasesu, sut y mae ceisiadau yn cael eu blaenoriaethu mewn bandiau, a sut 

y mae’r penderfyniad yn cael ei wneud i ddyrannu cartrefi cymdeithasol. Mae’r polisi 

hefyd yn nodi’r meini prawf ynghylch pwy sy’n gymwys i wneud cais i ymuno â’r 

gofrestr. 

Mae’r ddeddfwriaeth ganlynol yn darparu’r fframwaith y mae’n rhaid i’r polisi dyrannu 

gydymffurfio ag ef, ac sydd wedi ei ystyried wrth lunio’r polisi dyrannu hwn: 

- Deddf Tai 1996; Deddf Tai (Cymru) 2014 

- Ddeddf Rhentu Cartrefi (Cymru) 2016 

- Deddf Llesiant Cenedlaethau’r Dyfodol (Cymru) 2015 

- Deddf Gwasanaethau Cymdeithasol a Llesiant (Cymru) 2014 

- Deddf Trais yn erbyn Menywod, Cam-drin Domestig a Thrais Rhywiol (Cymru) 

2015 

- Deddf Cydraddoldeb 2010 

- Dyrannu llety a digartrefedd: canllawiau ar gyfer awdurdodau lleol (2016) 

- Deddf Digartrefedd a Dyrannu Tai Cymdeithasol (Cymru) 2026 

Ers gweithredu Deddf Rhentu Cartrefi (Cymru) 2016, mae’r derminoleg swyddogol 

sy’n ymwneud â thai a rhentu wedi newid, e.e. mae tenantiaid bellach yn ddeiliaid 

contractau. Er mwyn sicrhau bod y ddogfen hon yn parhau i fod yn hawdd ei defnyddio, 

gall y polisi dyrannu hwn ddefnyddio termau o’r fath yn gyfnewidiol.  

Mae’r partneriaid tai wedi ymrwymo i ddarparu cyfle cyfartal, a bydd pob ymgeisydd a 

thenant yn cael eu trin heb wahaniaethu. Byddwn yn ymdrin â phob ymgeisydd mewn 

ffordd resymol, ac ni fyddwn yn gwahaniaethu ar sail hil, tarddiad ethnig, 

cenedligrwydd, crefydd neu gred, cefndir diwylliannol, rhywedd, cyfeiriadedd rhywiol, 

oedran, anabledd neu salwch, priodas neu bartneriaeth sifil, beichiogrwydd na 

mamolaeth unigolyn.  

Bydd y polisi dyrannu hwn yn cael ei fonitro a’i ddiweddaru’n barhaus i ymgorffori 

unrhyw adborth o’i weithrediad, ac unrhyw newidiadau deddfwriaethol a fydd yn 

effeithio ar ei weithrediad.  

Bydd y partneriaid tai yn darparu cymorth rhesymol i ymgeiswyr a thenantiaid sydd 

angen cymorth i ymuno â’r gofrestr.  

1.2 – Diben newid polisi 
 

Mae’r pwysau ar y sectorau tai a digartrefedd yn Sir Benfro wedi cynyddu’n sylweddol 

ym mhob ardal. Rydym wedi gweld cynnydd digynsail yn nifer yr ymgeiswyr sy’n 

ymgyflwyno i’n gwasanaethau digartrefedd, nifer yr unigolion sy’n cael eu rhoi mewn 

llety dros dro neu frys, a nifer yr unigolion ar ein cofrestr tai cymdeithasol. 

Mae’r argyfwng tai presennol, ynghyd â’r ddeddfwriaeth newydd y mae’n rhaid inni 

lynu ati, wedi tynnu sylw at yr angen i adolygu a diweddaru’r polisi dyrannu blaenorol. 

Mae’r polisi dyrannu hwn wedi ei greu ar y cyd â’r partneriaid tai i adlewyrchu’n fwy 

cywir y blaenoriaethau y mae eu hangen i fynd i’r afael â’r problemau yr ydym yn eu 

hwynebu. Mae’r partneriaid yn cadw’r hawl i ddiwygio’r polisi hwn yn unol ag unrhyw 

newidiadau deddfwriaethol perthnasol.  

Mae effaith diffyg tai fforddiadwy yn y sir wedi cael ei hamlygu dros y blynyddoedd 

diwethaf yn arbennig, ac mae hyn wedi cyfrannu’n rhannol at y niferoedd uchel o 

unigolion sy’n cael mynediad at y gofrestr tai cymdeithasol. Mae’r term ‘tai fforddiadwy’ 

yn derm cyffredinol eang ar gyfer tai sy’n cynnwys rhent cymdeithasol, rhent canolradd 

(hyd at 80% o rent y farchnad leol), cydberchnogaeth, rhentu i brynu, a thai ar werth 

ar y farchnad am bris gostyngol. Mae’r mathau cyfunol hyn o opsiynau tai yn ffurfio’r 

ystod o gartrefi fforddiadwy y gall partneriaid tai a darparwyr tai eraill eu cynnig i’r rhai 

sy’n gallu fforddio’r opsiynau hyn. Y bwriad wrth adolygu’r polisi hwn yw ystyried hefyd 

yr opsiynau tai fforddiadwy ehangach sydd ar gael yn y sir, a phan allai’r rhain fod yn 

opsiwn i rai carfannau o’r unigolion sy’n gwneud cais i fod ar y gofrestr tai. Y bwriad 

yw sefydlu cofrestr tai fforddiadwy sy’n bodoli ochr yn ochr â’r gofrestr tai 

cymdeithasol, CartrefiDewisedig@SirBenfro, a nodir yn y polisi hwn.  

 

1.3 – Sut y mae Cartrefi Dewisedig @ Sir Benfro yn gweithio 
 

Bydd ymgeiswyr sy’n gwneud cais ac yn cael eu derbyn i’r cynllun yn ymuno â 

chofrestr CartrefiDewisedig@SirBenfro (y gofrestr). Bydd y partneriaid tai yn rheoli’r 

gofrestr fel partneriaeth. Mae hyn yn golygu mai dim ond un ffurflen gais y bydd angen 

i ymgeiswyr ei llenwi i geisio eiddo sy’n eiddo i unrhyw un o’r partneriaid tai.  

Pan gaiff ymgeisydd ei dderbyn ar y gofrestr, bydd yn cael ei roi mewn un o bedwar 

‘band’. Bydd y band a ddewisir yn dibynnu ar yr ymgeisydd a’i aelwyd o ran anghenion 

tai, yn seiliedig ar yr wybodaeth a ddarperir ar ei ffurflen gais, ac unrhyw dystiolaeth 

ategol arall. Y bandiau yw A, B, C a D, a bydd yr ymgeiswyr ym Mand A â’r flaenoriaeth 

uchaf, a’r rhai ym Mand D y flaenoriaeth isaf. Fel yr eglurwyd uchod, bydd cofrestr tai 

fforddiadwy hefyd ar gyfer y rhai nad oes angen tai arnynt ar unwaith efallai, ac sy’n 

gymwys ar gyfer rhai cynlluniau tai fforddiadwy megis cydberchnogaeth. Mae rhagor 

o wybodaeth am y bandiau i’w chael yn Adran 2.4 – Cael eich pennu i fandiau. 

Pan fydd eiddo’n cael ei hysbysebu, gall ymgeiswyr ar y gofrestr a hoffai fyw yno 

wneud cais (gwneud ‘cynnig’) am yr eiddo. Bydd y rhestr fer o ymgeiswyr cymwys yn 

cael ei threfnu, a bydd yr ymgeisydd â’r dyddiad dod i rym cynharaf a’r band uchaf ar 

frig y rhestr.  Os bydd ymgeisydd yn rhoi cynnig ar eiddo ac yna’n gwrthod y cynnig 

hwnnw, gall hyn effeithio ar allu ymgeisydd i wneud cynnig.  Mae rhagor o wybodaeth 

am y broses gwneud cynnig ar gael yn Adran 4: Gwneud cynnig.  

1.4 – Dyddiad dod i rym 

Mae dyddiadau dod i rym yn hanfodol wrth bennu safle ymgeiswyr o fewn eu bandiau 
priodol ar y gofrestr tai. Y dyddiad dod i rym yw’r dyddiad y caiff ymgeisydd ei roi mewn 
band, ac fe’i defnyddir i bennu safle ymgeiswyr o fewn y band hwnnw. 
 
Bydd y dyddiad dod i rym yn newid fel a ganlyn os bydd amgylchiadau ymgeisydd yn 

newid  

1. Symud i fand is yr oedd y cais eisoes ynddo – mae’r dyddiad dod i rym yn 
mynd yn ôl i’r dyddiad a oedd yn berthnasol pan oedd y cais yn y band hwnnw 
gyntaf. 

2. Symud i fand is nad oedd y cais ynddo o’r blaen – y dyddiad dod i rym fydd y 
dyddiad y mae’r cais yn mynd i mewn i’r band. 

3. Symud i fyny i fand uwch – y dyddiad dod i rym fydd dyddiad yr asesiad 
cyfredol. 

Defnyddir y dyddiad cofrestru, sef y dyddiad y mae’r ffurflen gais wedi ei chwblhau yn 

dod i law, i benderfynu rhwng ceisiadau sydd â’r un safle. 

ADRAN 2: YMUNO Â’R GOFRESTR 

 

2.1 – Cymhwysedd 
 

Gall unrhyw unigolyn sy’n bodloni’r meini prawf cymhwysedd canlynol wneud cais i 

ymuno â’r gofrestr, yn amodol ar yr eithriadau cyfreithiol yn Adran 2.2 – Ymgeiswyr 

na allant ymuno â’r gofrestr: 

i. Yn byw yn Sir Benfro ar hyn o bryd ac wedi bod yn byw yn Sir Benfro yn barhaol 

am y pum mlynedd diwethaf;  

ii. NEU wedi byw yn Sir Benfro am gyfnod parhaus o bum mlynedd yn ystod y 15 

mlynedd diwethaf. 

 

iii. Bydd unigolion sy’n byw yn Sir Benfro ar hyn o bryd yn gymwys i ymuno â’r 

gofrestr, waeth pa mor hir y maent wedi bod yn byw yma, os cânt eu 

cymeradwyo i faethu neu fabwysiadu, pe bai angen iddynt symud i gartref mwy 

er mwyn darparu llety i blentyn sy’n derbyn gofal. Mae hyn yn cynnwys 

gwarcheidwaid arbennig a theulu a ffrindiau, gofalwyr nad ydynt yn ofalwyr 

maeth ond sydd wedi cymryd gofal am blentyn gan nad yw’r rhieni yn gallu 

darparu gofal.   

 

iv. Aelodau sy’n gwasanaethu yn Lluoedd Arfog Prydain, neu aelod perthnasol o’r 

teulu (gweler Atodiad 1), sydd wedi eu lleoli yn Sir Benfro ac sydd i fod i gael 

eu rhyddhau o’r lluoedd o fewn y chwe mis nesaf. 

 

2.1.1 Esemptiadau: 

Mae esemptiadau yn berthnasol i ymgeiswyr sy’n byw y tu allan i Sir Benfro ar hyn o 

bryd ac sy’n dymuno ymuno â’r gofrestr:  

a) Ymgeiswyr sydd angen symud i ardal benodol yn Sir Benfro i ddarparu neu gael 

cymorth hanfodol. ‘Cymorth hanfodol’ fydd cymorth a ddarperir i aelod o’r teulu, 

neu gan aelod o’r teulu, sy’n caniatáu i’r unigolion sy’n cael y cymorth i barhau 

i fyw’n annibynnol gydag ychydig neu ddim cymorth ychwanegol gan 

wasanaethau iechyd neu wasanaethau cymdeithasol, a rhaid iddo gyfateb i o 

leiaf 10 awr yr wythnos. Diffinnir ‘aelod o’r teulu’ fel rhieni, neiniau a theidiau, 

brodyr a chwiorydd, neu blant sy’n oedolion. Rhaid bod yr aelod o’r teulu wedi 

bod yn byw yn Sir Benfro am o leiaf 10 mlynedd yn barhaus.  

b) Aelodau sy’n gwasanaethu yn Lluoedd Arfog Prydain, neu aelodau perthnasol 

o’u haelwyd (gweler Atodiad 1), sydd wedi eu lleoli y tu allan i Sir Benfro ar hyn 

o bryd ond wedi byw am bum mlynedd yn Sir Benfro cyn eu gwasanaeth yn 

Lluoedd Arfog Prydain.  

c) Ymgeiswyr sy’n ffoi rhag cam-drin domestig, sydd naill ai â rhwydwaith cymorth 

wedi ei wirio yn Sir Benfro (rhieni, neiniau a theidiau, brodyr a chwiorydd, neu 

blant sy’n oedolion sydd wedi byw yn Sir Benfro yn barhaus am y 10 mlynedd 

diwethaf) neu sydd wedi cael eu lleoli mewn lloches a/neu lety â chymorth yn 

Sir Benfro.  

d) Ymgeiswyr sydd wedi eu rhyddhau o’r carchar ac sydd angen symud i Sir 

Benfro fel rhan o’u cyfnod adsefydlu.  

e) Ymgeiswyr sydd i’w hailgartrefu fel rhan o drefniadau a nodir gan y Paneli 

Amlasiantaethol ar gyfer Diogelu’r Cyhoedd (MAPPP). 

f) Ymgeiswyr y mae’n ofynnol iddynt symud i Sir Benfro i ymgymryd â swyddi 

allweddol, sy’n cyfrannu at ddarparu ac ehangu rhai diwydiannau, e.e. 

amaethyddiaeth a gwasanaethau cyhoeddus, y mae prinder unigolion lleol â’r 

sgiliau angenrheidiol ar eu cyfer (yn amodol ar gadarnhad gan Adfywio / 

Datblygu Economaidd). 

g) Ymgeiswyr sydd angen symud i Sir Benfro ac sydd mewn mwy o niwed o 

ganlyniad i’r prawf cysylltiad lleol oherwydd ‘amgylchiadau arbennig’ presennol, 

e.e. cymunedau Sipsiwn, Roma a Theithwyr, neu bobl ifanc 25 oed ac iau, a 

phan fo tystiolaeth bod rhwydwaith cymorth ar gael yn Sir Benfro. Bydd panel 

o uwch-swyddogion o’r bartneriaeth tai yn gwneud penderfyniadau ar geisiadau 

o’r fath.  

h) Ymgeiswyr sydd, neu a oedd arfer bod, yng ngofal Cyngor Sir Penfro ac sy’n 

25 oed neu’n iau. 

Bydd ceisiadau i ymuno â’r rhestr aros ar gyfer tŷ yn cael eu hystyried gan unrhyw 

unigolyn neu unigolion 16 oed neu hŷn.  Fodd bynnag, bydd unrhyw berson ifanc 16 

neu 17 oed sy’n gofyn am gymorth i ailgartrefu yn cael ei gyfeirio at Wasanaethau 

Plant y cyngor i gael asesiad o’i anghenion. Disgwylir i ymgeiswyr 16 a 17 oed sy’n 

cael cynnig tenantiaeth gael parti priodol i weithredu fel ymddiriedolwr nes iddynt 

gyrraedd 18 oed. Pan fyddant yn cyrraedd 18 oed, mae’r denantiaeth yn dod yn 

gontract safonol yn awtomatig fel y bo’n briodol (o dan delerau Deddf Rhentu Cartrefi 

(Cymru) 2016). 

2.2 – Ymgeiswyr na allant ymuno â’r gofrestr 
 

Ni chaniateir i rai unigolion gael llety, yn ôl y gyfraith. Mae’r rhain yn cynnwys y 

canlynol:  

- Y rhan fwyaf o unigolion sy’n destun rheolaeth fewnfudo, h.y. mae angen 

caniatâd Llywodraeth y DU arnynt i ddod i mewn i’r Deyrnas Unedig ac aros 

ynddi. 

- Pobl nad ydynt wedi gwneud eu cartref arferol yn y Deyrnas Unedig, Ynysoedd 

y Sianel, Ynys Manaw neu Weriniaeth Iwerddon. 

- Unrhyw gategorïau eraill o unigolion y mae Ysgrifennydd Gwladol neu 

Lywodraeth Cymru wedi penderfynu, neu y gallent benderfynu yn y dyfodol, 

nad ydynt yn gymwys i gael tai.  

I’r ymgeiswyr hynny sy’n dod yn gymwys i gael llety wedi hynny, y dyddiad cofrestru / 

dod i rym ar gyfer eu cais fydd y dyddiad y daethant yn gymwys (defnyddir y dyddiad 

hwn i bennu eu safle o fewn y bandiau, o’i gymharu ag ymgeiswyr eraill).  

Os yw ymgeiswyr yn ansicr a ydynt yn gymwys i ymuno â’r gofrestr ai peidio, neu os 

oes angen rhagor o wybodaeth arnynt, dylent gysylltu â Gwasanaeth Tai Cyngor Sir 

Penfro. 

Ni fydd ymgeisydd sy’n aros am asesiad MAPPP yn gallu ymuno â’r gofrestr nes bod 

asesiad o’r fath wedi ei gynnal, a bod unrhyw argymhellion wedi eu dilyn.  

 

2.3 – Ymgeiswyr a allai fod ag amodau arbennig ynghlwm wrth eu cais 
 

Mae partneriaethau ar waith rhwng asiantaethau perthnasol i reoli troseddwyr risg 

uchel yn y gymuned.  

Bydd y partneriaid tai yn rhoi sylw dyladwy i ddiogelwch preswylwyr er mwyn sicrhau 

bod dull cyfrifol yn cael ei gymryd o ran lletya troseddwyr o’r fath. 

Ni fydd ymgeisydd sy’n cael ei gydnabod fel unigolyn sy’n peri risg sylweddol i eraill, 

neu iddo’i hun, yn gallu gwneud cais am lety nes bod y MAPPP wedi asesu’r risgiau 

sy’n gysylltiedig ag ef. Bydd y partneriaid tai yn cydweithredu i ystyried opsiynau llety 

addas yn yr achosion hyn. Rhaid i’r ymgeisydd dderbyn unrhyw argymhellion gan y 

MAPPP. Ni fydd unrhyw lety yn cael ei ddyrannu os yw’r ymgeisydd yn gwrthod 

cydsynio i asesiad risg gael ei gwblhau.  

Efallai na fydd rhai ymgeiswyr a nodwyd drwy’r MAPPP yn gallu gwneud cynnig am 

eiddo yn y ffordd arferol. Bydd cynigion addas yn cael eu nodi, a phan fo angen, bydd 

cynigion yn cael eu gwneud o dan Adran 4.7 – Dyraniadau a wneir yn uniongyrchol 

i ymgeiswyr. 

Bydd pecyn cymorth yr ymgeisydd, argaeledd llety addas, yn ogystal â’r risg ohono yn 

aildroseddu yn cael eu hystyried. Bydd lleoliad llety posibl yn cael ystyriaeth bellach. 

Bydd hyn yn ystyried y math o drosedd a’r risg i’r gymuned leol os caiff y troseddwr ei 

ailgartrefu.  

 

2.4 – Cael eich pennu i fandiau 
 

Bydd ceisiadau sy’n ymuno â’r gofrestr yn cael eu hasesu, a byddant yn cael 

blaenoriaeth o ran dyrannu trwy gael eu pennu i ‘fand’. Bydd gan ymgeiswyr ym Mand 

A y flaenoriaeth uchaf, a bydd gan Fand D y flaenoriaeth leiaf. O fewn pob un o’r 

bandiau, bydd ceisiadau yn cael eu gosod yn nhrefn y dyddiad dod i rym, gan roi 

blaenoriaeth i ymgeiswyr sydd yn y band uchaf sydd â’r dyddiad dod i rym cynharaf. 

Gall y partneriaid tai adolygu band ymgeisydd ar unrhyw adeg. Os bydd band 

ymgeisydd yn newid, bydd yn cael gwybod am hyn yn ysgrifenedig.  

Mae gan ymgeiswyr yr hawl i ofyn am adolygiad o’r penderfyniad ynghylch pa fand i’w 

rhoi ynddo. I gael rhagor o wybodaeth am hyn, gweler Adran 4.10 – Hawl i adolygiad. 

Band A 
 

Bydd ymgeiswyr yn cael eu rhoi yn y band hwn am un neu ragor o’r rhesymau canlynol: 

a) Mae’r ymgeisydd yn denant i bartner tai yn Sir Benfro, mae’n meddiannu eiddo y 

gellid ei ddefnyddio ar gyfer mwy o unigolion, ac yn dymuno symud i lety sydd â 

llai o ystafelloedd gwely. 

b) Mae Swyddog Iechyd yr Amgylchedd neu Swyddog Safonau Tai awdurdodedig 

wedi barnu bod yr eiddo yn Sir Benfro naill ai’n anaddas i fyw ynddo neu mewn 

cyflwr gwael iawn ac mae’n afresymol i’r ymgeisydd aros yn yr eiddo gan fod risg 

ddifrifol i’w iechyd, nad yw’n berchen-feddiannydd neu’n berchennog nad yw’n byw 

yno. 

i. Gellir ystyried bod eiddo yn anaddas i fyw ynddo os nad oes ganddo 

gyfleusterau sylfaenol megis cegin, ystafell ymolchi, toiled mewnol, neu 

gyflenwad dŵr rhedegog.  

ii. Ystyrir bod eiddo mewn cyflwr gwael iawn os oes ganddo ddiffygion 

adeileddol mawr megis ymsuddiant, llifogydd, to sy’n cwympo, neu amodau 

byw â niwsans statudol, ac nad oes unrhyw obaith y bydd y problemau’n 

cael eu datrys o fewn amserlen resymol. 

iii. Mae’r awdurdod lleol wedi cyflwyno gorchymyn gwahardd o dan Ran 1 o 

Ddeddf Tai 2004, ac mae’r cyngor yn fodlon na all y landlord ddatrys y 

broblem o fewn amserlen resymol a chymesur ac, o ganlyniad, bydd parhau 

i feddiannu’r llety, ym marn y cyngor, yn peri risg ddifrifol i iechyd yr 

ymgeisydd.  

iv. Mae’r eiddo yn destun gorchymyn dymchwel neu orchymyn prynu gorfodol 

er mwyn ei ailddatblygu.  

v. Amgylchiadau eithriadol oherwydd problemau sylweddol sy’n gysylltiedig â 

meddiannaeth y tenant mewn annedd yn y sector rhentu preifat, ac mae risg 

uchel i ddiogelwch yr ymgeisydd neu ei deulu os byddant yn aros yn yr 

annedd / ardal. 

vi. Nid yw’r rhestri uchod yn hollgynhwysfawr, a bydd pob cais yn cael ei asesu 

ar ei ffeithiau unigol. 

c) Mae’r ymgeisydd yn Sir Benfro yn ymdrin ag aflonyddu eithafol neu fygythiadau o 

drais na ellir ond eu lliniaru mewn ffordd resymol drwy symud allan o’i lety 

presennol. Mae angen i lefel yr aflonyddu fod yn ddifrifol, a bydd angen tystiolaeth 

o achos cyfreithiol a/neu gadarnhad gan y partner tai perthnasol. Bydd 

penderfyniadau ar yr achosion hyn yn cael eu gwneud gan y bartneriaeth tai.  

d) Mae angen meddygol uchel wedi ei ddyfarnu i’r ymgeisydd, fel y nodir gan y meini 

prawf isod yn Adran 2.6.  

e) Ymgeiswyr sydd mewn llety un ystafell wely sy’n cael ei reoli gan un o bartneriaid 

tai Sir Benfro sydd ag angen asesedig am ddwy ystafell wely neu ragor, ac sy’n 

dymuno symud i lety sy’n diwallu eu hangen asesedig. 

f) Ymgeiswyr sydd ar hyn o bryd yn meddiannu eiddo wedi ei addasu a reolir gan un 

o bartneriaid tai Sir Benfro nad ydynt mo’i angen. 

g) Ymgeiswyr sydd mewn ysbyty neu ofal preswyl y mae’n addas yn feddygol i’w 

rhyddhau, ond sy’n methu ag ymadael gan nad yw eu llety yn Sir Benfro yn addas 

mwyach. 

h) Ymgeiswyr yn Sir Benfro sydd wedi cael eu cymeradwyo fel rhieni maeth neu 

fabwysiadol ac sydd angen cartref mwy i ddarparu llety i blentyn neu berson ifanc. 

Neu ymgeiswyr sydd â phlentyn neu berson ifanc wedi ei leoli gyda’r aelwyd gan y 

gwasanaethau cymdeithasol ar hyn o bryd. Gall hyn gynnwys lleoliad gyda 

pherthynas, ac mae angen cartref mwy arnynt. 

i) Mae’r ymgeisydd yn byw mewn llety ‘symud ymlaen’ neu dai â chymorth yn Sir 

Benfro, ac y mae wedi cael ei asesu gan ei ddarparwr cymorth / tai presennol fel 

unigolyn sy’n barod i symud i lety arall.  Bydd ymgeiswyr mewn llety ‘symud 

ymlaen’ yn gallu ymuno â’r gofrestr, ond bydd eu cais yn cael ei osod ar statws ‘yn 

yr arfaeth’ nes bod eu hasiantaeth gynhaliol yn rhoi cadarnhad eu bod yn barod i 

symud i lety amgen yn amodol ar gymeradwyaeth y panel. 

j) Ymgeiswyr yn Sir Benfro sy’n bwriadu symud i mewn gyda thenant partner tai arall, 

ac a fydd yn ildio dau eiddo. 

k) Ymgeiswyr digartref y mae’r awdurdod lleol wedi derbyn dyletswydd i sicrhau llety 

mewn perthynas â nhw, oni bai eu bod yn cael eu canfod yn fwriadol yn cam-gyfleu 

eu hamgylchiadau, a byddant yn cael eu rhoi mewn llety gwely a brecwast.  

l) I ymgeiswyr sydd mewn eiddo a reolir gan un o bartneriaid tai Sir Benfro y gellid ei 

addasu, ond y byddai’n fanteisiol iddynt symud i eiddo sydd eisoes wedi ei addasu, 

byddant yn cael eu rhoi ar gofrestr tai hygyrch Sir Benfro (PAHR) a hefyd ym Mand 

A. 

 

Cynigion awtomatig 

 
Mae ymgeiswyr ym Mand A wedi cael eu hasesu fel yr rhai sydd â’r angen mwyaf am 
dai, ac o’r herwydd bydd cynigion yn cael eu gwneud yn awtomatig ar eu rhan gan y 
system er mwyn cynyddu’r siawns y byddant yn cael eu hailgartrefu’n llwyddiannus i’r 
eithaf.  
 
Cynigion awtomatig yw cynigion a wneir ar ran yr ymgeisydd gan y system 
gyfrifiadurol. Bydd cynigion yn cael eu gwneud ar gyfer eiddo sy’n cyd-fynd ag angen 
asesedig yr ymgeisydd o ran ystafelloedd gwely ac o fewn ei ardaloedd eiddo ar osod 
dewisol. Bydd hyn yn cael ei drafod a’i gytuno â’r ymgeisydd cyn dechrau’r broses. 
Gall gwrthod cynnig am gontract a wneir drwy’r broses cynnig effeithio ar allu’r 
ymgeisydd i wneud cynigion pellach.  
 
Os bydd ymgeisydd, mewn unrhyw fand, yn penderfynu ei fod am roi cynnig am eiddo 
sydd ag un ystafell wely yn fwy na’i angen asesedig, e.e. ymgeisydd yr aseswyd bod 
angen un ystafell wely arno yn penderfynu gwneud cynnig ar gyfer eiddo dwy ystafell 
wely, bydd yn rhaid i’r ymgeisydd wneud cynnig ar gyfer yr eiddo dwy ystafell wely ei 
hun. Ni fydd y cynnig hwn yn cael ei wneud yn awtomatig trwy ‘gynnig awtomatig’ ar 
ei ran. 
 
Os bydd ymgeisydd Band A yn penderfynu peidio â chymryd rhan yn y broses gwneud 

cynnig awtomatig, bydd yn cael ei roi ym Mand B. Gall ymgeiswyr Band A sy’n dewis 

gwneud hyn ddewis optio i mewn i’r broses gwneud cynnig awtomatig ar unrhyw gam. 

Os yw eu hangen asesedig yn parhau ym Mand A byddant yn dychwelyd i Fand A. 

Fodd bynnag, os yw eu band wedi gostwng yn ystod y cyfnod y gwnaethant ddewis 

peidio â chymryd rhan yn y broses o wneud cynnig yn awtomatig, byddant yn aros yn 

eu band presennol wrth ddewis optio i mewn i’r broses gwneud cynnig yn awtomatig.  

Ni fydd dewis peidio â chymryd rhan yn y broses gwneud cynnig yn awtomatig yn 

opsiwn sydd ar gael i ymgeiswyr digartref sydd â dyletswydd digartrefedd lawn / adran 

75. 

Mae ymgeiswyr ym Mandiau B, C a D yn gallu optio i mewn neu optio allan o’r broses 

gwneud cynnig yn awtomatig, ac ni fydd hyn yn effeithio ar y bandiau a roddir iddynt.  

Band B 
 

Bydd ymgeiswyr yn cael eu rhoi yn y band hwn am un neu ragor o’r rhesymau canlynol: 

a) Ymgeiswyr y mae’r awdurdod lleol wedi derbyn dyletswydd i sicrhau llety iddynt 

ond y canfuwyd eu bod yn cam-gyfleu eu hamgylchiadau’n fwriadol. 

b) Mae Swyddog Iechyd yr Amgylchedd neu Swyddog Safonau Tai awdurdodedig 

wedi barnu bod yr eiddo yn anfoddhaol, ond ei bod yn rhesymol i’r ymgeisydd aros 

yn yr eiddo. Rhaid i’r ymgeisydd allu dangos tystiolaeth ei fod eisoes wedi codi’r 

materion hyn gyda’i landlord i’w datrys. Byddai Tîm Safonau a Gorfodi Tai’r sector 

preifat yn ystyried cysylltu â’r landlord / asiantau rheoli ynglŷn â chymryd camau 

unioni, ond efallai na fydd o reidrwydd yn sbarduno cyflwyno hysbysiad gorfodi. 

Dyma enghreifftiau: 

i. O dan y System Mesur Iechyd a Diogelwch ar gyfer Tai mae un neu ragor 

o beryglon Categori 1 yn bresennol yn yr eiddo y mae angen mynd i’r afael 

â nhw trwy gamau gweithredu’r landlord / asiantau rheoli neu’r ymgeisydd 

o fewn amserlenni rhesymol a chymesur. 

ii. O dan y System Mesur Iechyd a Diogelwch ar gyfer Tai mae effaith gronnus 

peryglon Categori 2 (o leiaf wyth neu ragor yn y bandiau graddio F i D) yn 

bresennol yn yr eiddo y mae angen mynd i’r afael â nhw trwy gamau 

gweithredu’r landlord / asiantau rheoli neu’r ymgeisydd o fewn amserlenni 

rhesymol a chymesur. 

iii. Mae aelwyd â phlant dibynnol yn byw mewn amodau anfoddhaol na ellir 

mynd i’r afael â nhw trwy safonau tai’r sector preifat a chamau gweithredu’r 

Tîm Gorfodi o fewn amserlen resymol a chymesur ac eithrio perchen-

feddianwyr. 

c) Mae angen meddygol canolig wedi ei ddyfarnu i’r ymgeisydd fel y nodir gan y meini 

prawf isod yn Adran 2.  

d) Mae angen i’r ymgeisydd symud oherwydd bod ei amgylchiadau wedi newid ac ni 

all fforddio byw yn ei lety presennol mwyach.  

e) Mae ymgeisydd wedi cael ei ganfod o dan fygythiad o ddigartrefedd o dan 

ddeddfwriaeth digartrefedd ac mae’n ymgysylltu â gwasanaethau digartrefedd. 

f) Ymgeiswyr mewn llety partneriaid tai neu lety rhent preifat yn Sir Benfro sydd â 

dwy ystafell wely neu ragor yn llai na’u hangen asesedig.  

g) Ymgeisydd neu aelod o’r aelwyd sydd, neu a fu o’r blaen, yng ngofal Cyngor Sir 

Penfro, sydd â chysylltiad â Sir Benfro, neu sydd â rhwydwaith cymorth y gellir ei 

brofi ar gael yn Sir Benfro.   

h) Ymgeiswyr sydd wedi cael eu hasesu fel Band A ond sydd wedi dewis peidio â 

chymryd rhan yn y broses gwneud cynnig yn awtomatig.  

 

Band C 
 

Bydd ymgeiswyr yn cael eu rhoi yn y band hwn am un neu ragor o’r rhesymau canlynol: 

a) Mae’r ymgeisydd yn rhannu llety â theulu a/neu ffrindiau a/neu eraill na fyddant yn 

cael eu hailgartrefu gyda’r ymgeisydd. Nid yw hyn yn cynnwys ymgeiswyr sy’n 

lletywyr. 

b) Mae Swyddog Iechyd yr Amgylchedd neu Swyddog Safonau Tai awdurdodedig 

wedi barnu bod yr eiddo yn ddiogel i barhau i fyw ynddo yn seiliedig ar feddiannaeth 

bresennol y cartref. 

i. Peryglon Categori 2 o dan y System Mesur Iechyd a Diogelwch ar gyfer Tai y 

gellid eu lleihau trwy gamau gweithredu’r landlord / asiant rheoli eiddo a/neu 

gamau gweithredu meddiannwr / meddianwyr yr eiddo. 

c) Mae’r aelwyd yn brin o un ystafell wely 

i. Gan ddefnyddio’r System Mesur Iechyd a Diogelwch ar gyfer Tai, a phan fo’r 

perygl yn ymwneud yn benodol â gorlenwi a lle, cyfeiriwch at yr adran o’r polisi 

hwn ar orlenwi ac aelwydydd gorlawn i gael rhagor o wybodaeth ac arweiniad 

ynghylch dyrannu bandiau.  

d) Mae angen meddygol isel wedi ei ddyfarnu i’r ymgeisydd fel y nodir gan y meini 

prawf isod yn Adran 2.6  

e) Byddai ymgeisydd neu aelod o’r aelwyd yn elwa o ‘gartref am oes’, ond nid oes 

angen unrhyw addasiadau eraill arno, ac nid yw wedi ei gofrestru ar gofrestr tai 

hygyrch Sir Benfro. 

f) Mae angen tai cymdeithasol ar yr ymgeisydd mewn ardal benodol o Sir Benfro 

oherwydd yr angen i symud er mwyn rhoi cymorth i aelod o’r teulu, neu gael 

cymorth gan aelod o’r teulu. Bydd angen i’r aelod o’r teulu fod wedi byw yn Sir 

Benfro am y 10 mlynedd diwethaf. Bydd angen i’r ddwy ochr gadarnhau’r cymorth, 

a bydd yn cael ei wirio. Ystyrir aelod o’r teulu yn rhiant, taid neu nain, brawd neu 

chwaer, neu blentyn sy’n oedolyn. 

g) Personél Lluoedd Arfog Prydain sy’n gwasanaethu fel y disgrifir yn 2.1.iii a 2.1.1.b 

 

Band D 

 

Bydd ymgeiswyr yn cael eu rhoi ym Mand D os nad ydynt, yn dilyn asesiad, yn 

bodloni’r meini prawf ar gyfer Bandiau A–C. Mae’r rhain yn cynnwys y canlynol: 

a) Gall ymgeiswyr, neu aelod o’u haelwyd, sy’n bodloni’r meini prawf ar gyfer tai â 
chyfyngiad oedran, ac sy’n gallu datrys eu hanghenion tai eu hunain yn ariannol, 
ymuno â’r gofrestr tai at ddiben gwneud cais am dai â chyfyngiad oedran yn unig. 
Rhaid i’r ymgeiswyr hyn fodloni’r meini prawf cymhwysedd ar gyfer ymuno â’r 
gofrestr tai, ond nid oes angen iddynt ddangos bod angen tai arnynt, ac nid oes 
ganddynt ddyletswydd digartrefedd.   

b) Ymgeiswyr sy’n byw mewn llety a ystyrir yn addas ac yn rhesymol i’w feddiannu. 
c) Ymgeiswyr nad oes ganddynt angen wedi ei nodi o ran tai, angen meddygol, 

angen lles, angen diogelwch, neu angen o ran fforddiadwyedd. 
d) Ymgeiswyr nad ydynt yn ddigartref neu o dan fygythiad o ddigartrefedd o fewn 

chwe mis. 
e) Ymgeiswyr nad oes arnynt angen nodweddion eiddo penodol, addasiadau, nac 

adleoli brys. 
f) Ymgeiswyr a allai fod eisiau symud oherwydd dewis personol, dewis o ran ffordd 

o fyw, neu resymau cyffredinol dros adleoli. 
g) Ymgeiswyr sydd â’r adnoddau ariannol i ddiwallu eu hanghenion tai yn 

annibynnol drwy rent marchnad neu brynu: 

I. Bydd unrhyw ymgeisydd sydd, yn dilyn asesiad ac ym marn y partneriaid tai, â 

digon o adnoddau ariannol i ddiwallu eu hanghenion tai eu hunain drwy brynu 

neu drwy ddefnyddio rhent y farchnad yn cael ei ddyrannu i Fand D. Gellir 

annog yr ymgeiswyr hyn hefyd i ystyried gwneud cais i’r gofrestr tai fforddiadwy 

(gweler adran 2.9 – Cofrestr tai fforddiadwy). Mae ystyriaethau ‘adnoddau 

digonol’ yn cynnwys, ond heb fod yn gyfyngedig i’r canlynol: 

- Incwm blynyddol 

- Ecwiti eiddo preswyl 

- Arbedion  

- Cronfeydd ymddiriedolaeth 

- Unrhyw asedau eraill 

Cynhelir asesiad fforddiadwyedd gan ystyried incwm / adnoddau ynghyd â gwariant. 

Er enghraifft, bydd y partneriaid yn asesu gallu’r ymgeiswyr i allu fforddio bond, rhent 

ymlaen llaw, ac o leiaf 12 mis o rent mewn eiddo addas yn y sector rhentu preifat yn 

Sir Benfro. 

Nodir y gall fod amgylchiadau pan all ymgeiswyr ddangos, er gwaethaf y ffaith bod 

ganddynt ddigon o arian, nad ydynt yn gallu cael mynediad at opsiynau tai eraill y tu 

hwnt i dai cymdeithasol. Bydd yr achosion hyn yn cael eu hystyried fesul achos, gan 

banel o uwch-swyddogion o’r partneriaid tai. Gweler Adran 4.10 isod.  

Er y gall y rhai sydd wedi eu categoreiddio o fewn y Band D hwn fanteisio ar y cyfle i 
wneud cais am gartrefi cymdeithasol, o dan rannau b) i g) uchod, bydd y 
tebygolrwydd o gael eich dyrannu’n llwyddiannus i dai cymdeithasol yn isel iawn. 
Felly, bydd gwybodaeth a chanllawiau ar gael ar wefan Cartrefi Dewisedig @ Sir 
Benfro, a fydd yn cyfeirio at opsiynau pellach o ran tai sydd ar gael yn y sir.  

 

2.5 – Ymgeiswyr sy’n gwaethygu eu hamgylchiadau yn fwriadol  
 

Pan fo tystiolaeth bod ymgeisydd wedi gwaethygu ei sefyllfa tai yn fwriadol er mwyn 

cael blaenoriaeth uwch ar y gofrestr, caiff ei asesu yn seiliedig ar yr amgylchiadau cyn 

i’w sefyllfa newid. Bydd y ceisiadau hyn yn cael eu hasesu gan y Panel Partneriaid. 

Mae enghreifftiau o hyn yn cynnwys, ond heb fod yn gyfyngedig i’r canlynol: 

i. Ymgeiswyr sydd wedi caniatáu i aelodau o’r teulu neu eraill symud i mewn i’w 

heiddo, a oedd â llety addas neu’r gallu ariannol i sicrhau eu llety eu hunain yn 

flaenorol, ac mae hyn wedi arwain at orlenwi’r eiddo. 

ii. Ymgeiswyr sydd wedi symud o lety a oedd yn addas o’r blaen, neu’n fwy addas, 

yr oedd yn rhesymol iddynt barhau i’w feddiannu, i eiddo llai addas. 

iii. Ymgeiswyr sydd wedi trosglwyddo eu hasedau i deulu arall o fewn y 10 

mlynedd diwethaf, o’r dyddiad y maent yn gwneud eu cais i fod ar y gofrestr. 

Gall asedau gynnwys, ond nid ydynt yn gyfyngedig i eiddo, cynilion, neu 

fuddsoddiadau.  

iv. Rhoi’r gorau i lety rhent preifat fforddiadwy ac addas y maent yn gallu ei gynnal, 

er mwyn symud i mewn gyda pherthnasau neu ffrindiau eraill, gan greu sefyllfa 

o orlenwi a/neu lle maent yn rhannu ystafell ymolchi / cegin a/neu aelwyd wedi 

ei rhannu.  

v. Gofyn neu gydgynllwynio â landlord a/neu aelod o’r teulu i roi hysbysiad iddynt.  

2.6 – Angen meddygol 
 

Dyfernir angen meddygol i ymgeiswyr a/neu aelodau o’r aelwyd a all ddangos bod eu 

sefyllfa dai bresennol yn effeithio’n niweidiol ar eu cyflwr meddygol, boed yn gorfforol 

neu’n feddyliol, ac y byddai symud i lety mwy priodol o fudd iddynt. 

Gwneir asesiad o angen meddygol gan y partneriaid tai ar ôl iddynt gael gwybodaeth 

feddygol, tystiolaeth o unrhyw fudd-daliadau perthnasol, a rhestr o feddyginiaeth.  

Bydd tystiolaeth ategol ac adroddiadau gan weithwyr meddygol proffesiynol yn cael 

eu hystyried os cânt eu darparu, ond ni fydd y partneriaid tai yn talu am y rhain. Gwneir 

asesiad ar gyfer blaenoriaeth ar sail cyflwr iechyd hirdymor, ac nid mewn ymateb i 

gyflwr dros dro. Bydd y partneriaid tai hefyd yn ystyried mesurau y gellid eu cymryd i 

wneud y cartref presennol yn fwy addas.  

Gall y partneriaid tai gyfeirio cais a gwybodaeth feddygol at weithiwr meddygol 

proffesiynol am gyngor ac arweiniad pellach pan nad yw natur y cyflwr meddygol a’i 

effaith ar amgylchiadau tai’r ymgeisydd yn amlwg ar unwaith. Fodd bynnag, y 

partneriaid tai fydd yn gwneud y penderfyniad terfynol.  

Pan fydd ymgeisydd yn nodi bod problemau meddygol yn effeithio ar aelod o’r aelwyd, 

bydd y partneriaid tai yn ystyried effaith y problemau meddygol y mae aelodau unigol 

o’r aelwyd yn eu hwynebu ar yr aelwyd gyfan ac yn gwneud y dyfarniadau canlynol: 

Uchel  

i. Salwch neu gyflyrau dirywiol, boed yn gorfforol neu’n seicolegol, sydd wedi 

datblygu i bwynt lle nad yw’r ymgeisydd neu aelod o’r aelwyd yn gallu 

gweithredu’n effeithiol yn ei gartref presennol, ac ni all gael mynediad at 

gyfleusterau sylfaenol oherwydd hyn.   

ii. Ymgeiswyr sydd mewn eiddo y gellid ei addasu a reolir gan un o’r partneriaid 

tai, ond y byddai’n fanteisiol iddynt symud i eiddo sydd eisoes wedi ei addasu.  

iii. I’r rhai sydd â dyfarniad meddygol uchel, mae cael eu hailgartrefu yn hanfodol 

er mwyn lleddfu’r cyflwr.  

 

 

 

Canolig  

i. Salwch neu gyflyrau dirywiol, boed yn gorfforol neu’n seicolegol, y gellid eu 

gwella drwy ailgartrefu, ond nid yw difrifoldeb y salwch yn golygu nad yw’r 

ymgeisydd na’r aelod o’r aelwyd yn gallu gweithredu ar hyn o bryd. 

ii. Efallai y bydd yr ymgeisydd neu aelod o’r aelwyd yn cael rhywfaint o anhawster 

yn cael mynediad at gyfleusterau sylfaenol yn eu cartref.  

iii. I’r rhai sydd â dyfarniad meddygol canolig, bydd cael eu hailgartrefu yn 

cynorthwyo i leddfu’r cyflwr.  

Isel 

i. Mae cyflwr meddygol yr ymgeisydd neu aelod o’r aelwyd yn cael effaith 

negyddol ar ei iechyd, a bydd symud i eiddo arall yn gwella hyn. 

Dim ond y math hwn o eiddo a fydd yn cael ei ddyrannu i ymgeiswyr sydd angen math 

penodol o eiddo, e.e. llety ar y llawr daear, yn unol â’u hangen meddygol. Os yw 

ymgeiswyr yn ystyried y gallant reoli math gwahanol o eiddo, bydd eu hasesiad 

meddygol yn cael ei adolygu. 

Ni fydd cyflwr meddygol, pa bynnag mor ddifrifol, yn cael ei ystyried wrth fandio’r cais 

yn yr amgylcheddau canlynol: 

- Ni fydd symud i lety gwahanol yn gwella nac yn lleddfu’r cyflwr. 

- Mae’r ymgeisydd eisoes yn byw mewn llety addas. 

- Mae’n rhesymol ac yn ymarferol gwella’r llety presennol o fewn amser 

rhesymol, er mwyn iddo fod yn addas ar gyfer yr ymgeisydd neu aelod o’i 

aelwyd. 

Gall ymgeiswyr sydd angen eiddo wedi ei addasu o ganlyniad i’w hangen meddygol 

ymuno â chofrestr tai hygyrch Sir Benfro. Gweler isod Adran 2.8 – Cofrestr tai 

hygyrch Sir Benfro. 

 

2.7 – Tai â chyfyngiad oedran (gan gynnwys tai i bobl hŷn, cynlluniau byw’n 

annibynnol, a thai gwarchod) 
 

Tai â chyfyngiad oedran yn Sir Benfro yw llety hunangynhwysol â chyfyngiad oedran 

sy’n galluogi unigolion i fyw’n annibynnol mewn cartref llai a mwy ymarferol â lefel 

benodol o gymorth. Mae tâl gwasanaeth gorfodol yn berthnasol. 

Fel arfer, mae tai i bobl hŷn, cynlluniau byw’n annibynnol, neu dai gwarchod wedi eu 

cadw ar gyfer pobl 55 oed a hŷn, ond gall hyn amrywio, yn dibynnu ar y galw am bob 

cynllun.  

I fod yn gymwys, bydd angen i ymgeiswyr fel arfer wneud y canlynol: 

- Bodloni cyfyngiad oedran y cynllun 

- Gallu ymadael â’r adeilad ei hun, fel sy’n briodol pe bai tân 

Y bwriad gyda thai gofal ychwanegol yw pontio’r bwlch i’r rhai nad ydynt yn ddiogel 

neu’n gallu parhau i fyw yn eu cartref eu hunain, ond a allai barhau i fod yn annibynnol 

pe baent yn byw mewn tai gofal ychwanegol oherwydd y cymorth a’r cyfleusterau sydd 

ar gael. 

Mae tai gofal ychwanegol yn cael eu dyrannu’n bennaf yn seiliedig ar asesiad gofal a 

chymorth, ond ystyrir hefyd a all unigolyn barhau i fyw yn ei gartref ei hun yn 

annibynnol, felly mae gan y llwybr ddimensiwn gofal a chymorth, yn ogystal â 

dimensiwn tai. Ni fydd tai gofal ychwanegol yn cael eu hysbysebu oni bai fod y rhestr 

aros wedi ei disbyddu.   

Dyrannu llety gwarchod Cyngor Sir Penfro 

Mae llety gwarchod Cyngor Sir Penfro wedi ei gynllunio i ddarparu amgylchedd byw 

diogel a chefnogol i bobl dros 55 oed a fyddai’n elwa o’r cyngor, y monitro, a’r sicrwydd 

a gynigir gan gynorthwyydd tai gwarchod (warden). 

Mae tâl gorfodol am y gwasanaeth hwn. Felly, bydd llety gwarchod yn cael ei ddyrannu 

i ymgeiswyr sydd ag angen wedi ei nodi am y gwasanaethau cymorth a ddarperir.  

 

2.8 – Cofrestr tai hygyrch Sir Benfro 
 

Ar hyn o bryd mae partneriaid tai Sir Benfro yn gweithredu cofrestr tai hygyrch ar gyfer 

ymgeiswyr sydd angen tai arbenigol. Mae tai sydd ar gael drwy gofrestr tai hygyrch Sir 

Benfro yn cynnwys eiddo wedi eu haddasu ar gyfer pobl anabl. 

I fod yn gymwys ar gyfer cofrestr tai hygyrch Sir Benfro, bydd angen i ymgeiswyr gael 

asesiad ac atgyfeiriad gan therapydd galwedigaethol neu weithiwr meddygol 

proffesiynol cymwys arall, fel meddyg teulu. 

Er mwyn sicrhau bod ymgeiswyr yn cynnig am eiddo a fydd yn diwallu eu hanghenion 

ffisegol, bydd eiddo ag addasiadau yn cael eu categoreiddio yn ôl y meini prawf 

canlynol (Gweler Atodiad 2): 

- Lefel 1: mae ganddo addasiadau i alluogi unigolyn sy’n defnyddio cadair olwyn 

dan do i fyw yn yr eiddo, gan gynnwys ond heb fod yn gyfyngedig i ffordd o gael 

mynediad i’r eiddo gan ddefnyddio cadair olwyn, drysau llydan, offer codi, cegin 

codi a gostwng, cawod mynediad gwastad. 

- Lefel 2: mae ganddo addasiadau ond nid yw’n addas ar gyfer unigolion sy’n 

defnyddio cadair olwyn dan do i fyw ynddo. 

- Lefel 3: rhai problemau symudedd y gellid eu diwallu trwy addasiadau, megis 

lifft grisiau a/neu ystafell gawod mynediad gwastad.  

Er mwyn sicrhau bod ymgeiswyr yn gwneud cynnig am eiddo priodol, bydd y rhai sydd 

ar gofrestr tai hygyrch Sir Benfro yn cael eu categoreiddio yn ôl y meini prawf canlynol: 

- Lefel 1: defnyddiwr cadair olwyn dan do neu’r rhai â chyflwr dirywiol. 

- Lefel 2: defnyddiwr cadair olwyn yn yr awyr agored sydd angen mynediad i’r 

llawr daear ond sy’n gallu symud yn annibynnol ar ôl mynd i mewn i’r eiddo. 

- Lefel 3: rhai problemau symudedd ond gellid eu diwallu trwy addasiadau, 

megis lifft grisiau.  

Nid yw’r rhestr uchod yn hollgynhwysfawr, ac mae pob cais yn cael ei asesu yn unigol.  

Ni fydd ymgeiswyr ar lefel 1 cofrestr tai hygyrch Sir Benfro yn cael eu rhoi ar restr fer 

ar gyfer cartrefi anghenion cyffredinol, ond bydd ymgeiswyr lefelau 2 a 3 y gofrestr yn 

cael eu hystyried ar gyfer ‘cartref am oes’ ac eiddo anghenion cyffredinol sy’n addas 

i’w haddasu. 

Diffinnir ‘cartref am oes’ fel tŷ neu fflat sy’n ymgorffori nifer o nodweddion penodol a 

gynlluniwyd i sicrhau bod y tŷ neu’r fflat yn hygyrch ac yn addasadwy, fel ei fod yn 

gallu diwallu anghenion y rhan fwyaf o aelwydydd. 

2.9 – Cofrestr tai fforddiadwy  
 

Gall ymgeiswyr tai sydd am gael eu hystyried ar gyfer tai fforddiadwy, yn ogystal â thai 

cymdeithasol (gweler adran 2.1 uchod), hefyd wneud cais i gael eu cynnwys ar y 

gofrestr tai fforddiadwy.  

Mae ‘tai fforddiadwy’ yn derm cyffredinol a ddefnyddir i ddisgrifio ystod o opsiynau tai, 

ac mae rhai ohonynt eisoes yn cael eu cynnig gan ein partneriaid tai a nodir isod, ac 

mae gan bob un feini prawf gwahanol, gan gynnwys y trothwyon cymhwysedd incwm 

sy’n ofynnol. 

Mae’r partneriaid tai yn bwriadu dysgu o arfer gorau a mabwysiadu cyfres o 

ddewisiadau perchentyaeth cost isel sy’n cynorthwyo aelwydydd i fod yn berchen ar 

gartref fforddiadwy. Efallai y bydd rhai ymgeiswyr a fydd yn bodloni’r meini prawf ar 

gyfer y gofrestr tai cymdeithasol gyffredinol, yn ogystal â’r gofrestr tai fforddiadwy. 

Dyma wahanol fathau o gynhyrchion tai fforddiadwy sydd ar gael drwy Lywodraeth 

Cymru (am ragor o wybodaeth gweler https://www.llyw.cymru/prynu-gwerthu-eiddo), 

neu gall pob partner tai yn eu datblygiadau tai newydd gynnig eu cynnyrch eu hunain. 

Rhent canolradd: Bydd y gofrestr tai fforddiadwy ar gyfer cynlluniau sydd â rhent 

canolradd. Rhent canolradd yw gwerth rhent sydd uwchlaw rhent tai cymdeithasol ac 

yn is na rhent tai’r farchnad agored. Rhaid i aelwydydd allu fforddio costau tai (rhent 

ac unrhyw ffioedd gwasanaeth) ac ni ddylai’r rhain fod yn fwy na thua 30% o incwm yr 

ymgeiswyr.  

Felly, er enghraifft, mewn termau cyffredinol:  

• Rhaid i aelwydydd allu fforddio costau tai (‘rhent’ gan gynnwys unrhyw ffioedd 
gwasanaeth) ac ni ddylai’r rhain fod yn fwy na thua 30% o’ch incwm; e.e. 
£16,000 x 30% = £4,800 / 12 (mis) £400 y mis – felly byddai’r rhent fforddiadwy 
tua £400 y mis. 

• Rhaid i incwm gros yr aelwyd fod rhwng £16,000 a £45,000 (bydd angen i chi 
wirio yn erbyn yr isod ynghylch yr incwm lleiaf sy’n ofynnol ar gyfer maint yr 
eiddo). 

• Incwm gofynnol (mae’r incwm wedi ei gyfrifo gan ystyried y rhenti cyfartalog 
fesul eiddo rhent canolradd fesul landlord). 

• 1 ystafell wely – £16,000–£45,000 
• 2 ystafell wely – £20,500–£45,000 
• 3 ystafell wely – £22,600–£45,000 
• Mwy na 4 ystafell wely – £27,000–£45,000 

 

Rhentu i Berchnogi: Mae Llywodraeth Cymru yn cynorthwyo’r broses o brynu cartref 

i’r rhai nad oes ganddynt ddigon o arian ar gyfer blaendal morgais. Mae meini prawf 

yn berthnasol. 

Prynu Cartref: Cynllun a gefnogir gan Lywodraeth Cymru yw hwn i helpu i brynu eiddo 

ar y farchnad agored. Mae rhagor o wybodaeth am y cynllun hwn yn y Cymorth i Brynu 

– Cymru: Canllaw i Brynwyr, a gyhoeddwyd gan Lywodraeth Cymru.  

https://www.llyw.cymru/prynu-gwerthu-eiddo

Rhannu ecwiti: Cynigir opsiwn rhannu ecwiti ar eiddo a brynir yn uniongyrchol gan 

ddatblygwr, cymdeithas dai / awdurdod lleol neu eiddo sy’n cael eu hailwerthu. Mae 

meini prawf yn berthnasol. 

Cydberchnogaeth: Mae ymgeisydd yn gallu prynu canran o’r cartref a thalu rhent ar 

y ganran sy’n weddill. Mae amodau’n berthnasol, a gallant amrywio yn ôl y cynllun 

sydd ar waith. 

Eiddo Adran 106 gostyngol: Mae datblygwr yn adeiladu tai ac yn eu gwerthu ymlaen 

am bris gostyngol sy’n is na’r farchnad agored.  Cytunir ar y gostyngiad yn ystod y 

broses gynllunio. Bydd gofyn i’r ymgeisydd gydymffurfio â meini prawf cymhwysedd 

Adran 106. (Dogfen gyfreithiol y cyngor) e.e. cysylltiad lleol. Mae meini prawf pellach 

yn berthnasol. 

Wrth i gynhyrchion tai fforddiadwy lleol ddod ar gael, yn enwedig ar safleoedd datblygu 

newydd, bydd rhagor o wybodaeth yn cael ei darparu ar wefan Cartrefi Dewisedig, a 

thudalennau gwe partneriaid tai unigol.  

 

2.10 – Cymhwysedd o ran ystafelloedd gwely ac ‘Un i Fyny / i Lawr’ 
 

Mae gan ymgeiswyr hawl i un ystafell wely ar gyfer pob un o’r canlynol yn eu cartrefi: 

a) Pâr priod neu ddau unigolyn yn cyd-fyw fel pe baent yn briod 

b) Partneriaid sifil neu ddau unigolyn yn cyd-fyw fel pe baent yn bartneriaid sifil 

c) Pob unigolyn 16 oed neu hŷn nad yw’n dod o dan is-baragraffau (a) a (b) uchod 

d) Dau blentyn o’r un rhyw o dan 16 oed 

e) Dau blentyn o dan 10 oed, ni waeth beth fo’u rhyw 

f) Unrhyw blentyn ychwanegol na all rannu â phlentyn arall 

Er enghraifft, byddai gan bâr priod sydd â meibion sy’n 12 oed a 6 oed, a merched 

sy’n 5 oed, 3 oed, ac 1 mlwydd oed angen asesedig o bedair ystafell wely: 

Pâr priod Un ystafell wely 

Mae angen eiddo pedair 
ystafell wely 

Meibion 12 oed a 6 oed Un ystafell wely 

Merched 5 oed a 3 oed Un ystafell wely 

Merch 1 mlwydd oed Un ystafell wely 

 

Ni fydd plant nad ydynt yn byw’n barhaol gyda’r ymgeisydd ac sy’n aros fel rhan o 

drefniant mynediad neu gyswllt yn unig yn cael eu hystyried yn rhan o’r aelwyd at 

ddibenion asesu hawl i ystafell wely. Felly, nid oes gan blant sydd â mynediad neu 

gyswllt hawl i ystafell wely ar wahân yn ôl y polisi dyrannu tai. Disgwylir i ymgeiswyr 

wneud trefniadau cysgu rhesymol yn ystod cyfnodau cyswllt o fewn eu llety presennol, 

ac ni fydd unrhyw drefniadau cyswllt yn cael eu hystyried wrth benderfynu ar 

gymhwysedd ar gyfer ystafelloedd gwely ychwanegol. 

Pan fo ymgeisydd neu aelod o’i deulu yn feichiog, bydd y plentyn disgwyliedig yn cael 

ei ystyried o bedwar mis cyn y dyddiad geni disgwyliedig. Bydd gan blant maeth dros 

dair oed hawl i ystafell wely ar wahân, yn unol â safonau gofynnol cenedlaethol y 

gwasanaethau maethu. 

Gellir dyfarnu ystafell wely ychwanegol ar sail feddygol pan fydd gan aelod o’r aelwyd 

gyflwr meddygol neu anabledd wedi ei ddilysu na ellir ei gynnwys yn rhesymol o fewn 

yr hawlogaeth i ystafell wely safonol. Gall hyn gynnwys amgylchiadau pan fydd angen 

ystafell ar wahân ar unigolyn ar gyfer offer meddygol hanfodol, pan fydd angen gofal 

dros nos arno, neu pan fyddai rhannu ystafell wely yn gwaethygu ei gyflwr yn 

sylweddol neu’n peryglu ei iechyd, ei ddiogelwch, neu ei lesiant. Bydd unrhyw 

ddyfarniad yn amodol ar ddarparu tystiolaeth feddygol briodol gan weithiwr gofal 

iechyd proffesiynol perthnasol, a bydd yn cael ei asesu fesul achos i sicrhau bod y 

dyraniad yn adlewyrchu angen meddygol profedig yr aelwyd. 

Mae ymgeiswyr yn gymwys ar gyfer eiddo sy’n cyd-fynd â’u hangen asesedig o ran 

ystafelloedd gwely, neu sydd ag uchafswm o un ystafell wely yn fwy na’u hangen 

asesedig o ran ystafelloedd gwely, a elwir yn ‘Un i Fyny’.  Pan fo penderfyniad i 

ddiystyru’r nifer o ystafelloedd gwely eisoes wedi ei ddyfarnu i’r cais, dim ond ar gyfer 

cartrefi sy’n cyfateb i’r penderfyniad hwnnw i ddiystyru y bydd y ceisiadau hyn yn 

gymwys. 

Dim ond ar yr amod bod y partner tai yn fodlon bod yr ymgeisydd yn gallu fforddio’r 

rhent a’r cyfleustodau, gan ystyried costau rhentu a rhedeg yr eiddo a modd yr 

ymgeisydd, y bydd eiddo Un i Fyny yn cael ei ddyrannu. Bydd fforddiadwyedd yr eiddo 

yn cael ei asesu adeg y dyraniad.  

Mae ymgeiswyr ar y gofrestr sy’n tanfeddiannu eiddo tai cymdeithasol ac sy’n dymuno 

symud i eiddo gyda llai o ystafelloedd gwely yn cael eu rhoi ym Mand A. Dim ond os 

yw’r cynnig ar gyfer eiddo sy’n cyfateb i’w hangen ystafell wely asesedig y bydd 

cynigion a wneir gan yr ymgeiswyr hyn yn cael eu hasesu fel Band A. Bydd yr 

ymgeiswyr hyn yn gallu cynnig ar eiddo ‘Un i Fyny / i Lawr’; fodd bynnag, bydd cynigion 

o’r fath yn cael eu hasesu fel Band D, oni bai fod amgylchiadau eraill yn achosi i’w 

cais fod ym Mand A.  

Os bydd deiliad contract partner tai yn mynd i fand uwch oherwydd nad yw’n 

meddiannu ei eiddo presennol yn ddigonol, ac os ydynt yn cynnig am eiddo un ystafell 

wely yn fwy na’i angen asesedig, ni fydd y flaenoriaeth hon yn cael ei hystyried wrth 

ddyrannu eiddo. 

Er mwyn sicrhau’r defnydd mwyaf effeithlon o’n stoc tai wrth roi mwy o hyblygrwydd a 

dewis i ymgeiswyr, rydym yn caniatáu i aelwydydd wneud ‘cynnig’ am eiddo sydd ag 

un ystafell wely yn fwy na’u hanghenion asesedig o ran tai. 

Sut y mae blaenoriaeth yn cael ei chymhwyso 

Er ein bod yn annog dewis, rhoddir blaenoriaeth bob amser i ymgeiswyr y mae maint 

eu haelwyd yn cyfateb yn uniongyrchol i nifer yr ystafelloedd gwely yn yr eiddo. Rheolir 

hyn drwy system raddio haenog o fewn pob band blaenoriaeth: 

• Prif flaenoriaeth: Bydd ymgeiswyr y mae eu hangen asesedig yn cyfateb yn union 

i nifer yr ystafelloedd gwely yn yr eiddo yn cael eu rhestru’n gyntaf yn ôl eu band a’u 

dyddiad dod i rym. 

• Blaenoriaeth eilaidd: Bydd ymgeiswyr sy’n gwneud cynnig am eiddo ag un ystafell 

wely ychwanegol uwchlaw eu hangen asesedig yn cael eu rhestru o dan yr holl 

ymgeiswyr ‘angen cyfatebol’ o fewn yr un band hwnnw. 

2.10 – Sut y penderfynir bod aelwydydd yn orlawn 
 

Mae aelwyd yn byw mewn tŷ gorlawn os yw ei llety presennol yn rhy fach ar gyfer 

maint y teulu. Er mwyn bod yn gymwys ar gyfer asesiad gorlenwi, bydd angen i 

ymgeiswyr ddarparu tystiolaeth o gyfeiriad parhaol pob unigolyn ar eu haelwyd. Bydd 

angen i unrhyw unigolyn dros 18 oed ddarparu tystiolaeth ei fod wedi byw yn y cyfeiriad 

am y chwe mis blaenorol. 

O dan Safon Ansawdd Tai Cymru 2023, mae’r Safon Ystafelloedd Gwely yn nodi bod 

angen ystafell wely ar wahân ar gyfer: (mae hyn yn wahanol i’r hawlogaeth i ystafell 

wely yn y polisi hwn) 

- Pâr sy’n oedolion ac yn briod, mewn partneriaeth sifil, neu’n cyd-fyw fel pe 

baent felly (ystafell wely ddwbl) 

- Unrhyw unigolyn 21 oed neu hŷn (ystafell wely sengl neu ddwbl) 

- Unrhyw ddau unigolyn rhwng 10 ac 20 oed o’r un rhyw (ystafell wely â dau wely 

sengl) 

- Un plentyn dan 10 oed ac un unigolyn rhwng 10 ac 20 oed o’r un rhyw (ystafell 

wely â dau wely sengl) 

- Un neu ddau o blant dan 10 oed, nid o reidrwydd o’r un rhyw (ystafell wely sengl 

neu ddwbl) 

Bydd asesiadau gorlenwi yn cael eu cynnal gan Swyddog Iechyd yr Amgylchedd 

awdurdodedig a/neu swyddog safonau tai, a byddant yn defnyddio’r Safon Ystafell 

Wely uchod, a chanllawiau’r System Mesur Iechyd a Diogelwch ar gyfer Tai. Noder 

bod y canllaw hwn yn wahanol i’r hawlogaeth i ystafell wely yn y polisi hwn.   

Os oes rhesymau meddygol pam fod aelod o’r aelwyd angen ystafell wely ar wahân, 

rhaid bod tystiolaeth ddogfennol o’r diagnosis meddygol gan weithiwr meddygol 

proffesiynol priodol wedi ei darparu cyn yr asesiad gorlenwi o’r eiddo fel bod y swyddog 

asesu yn ymwybodol o’r wybodaeth hon, a gellir ei hystyried fel rhan o’r asesiad.  

 

2.11 – Polisi Cymunedau Gwledig 
 

Mae’r polisi hwn yn darparu ar gyfer rhoi blaenoriaeth ychwanegol i ymgeiswyr sydd 

â chysylltiad lleol ag ardal wledig o ran eiddo sydd ar gael i’w gosod yn yr ardal honno 

er mwyn cynnal cymunedau gwledig a chynorthwyo’r rhai sydd angen cymorth neu 

sy’n ei ddarparu. Bydd hyd at un o bob pump eiddo ar gael i’w gosod o dan y Polisi 

Cysylltu â Chymunedau Gwledig. Gweler Atodiad 3 am ddiffiniadau o ‘gwledig’ / 

‘trefol’.  

At ddibenion y polisi hwn, ardal wledig yw’r ardaloedd hynny a bennir at ddibenion 

adran 157(1) o’r Ddeddf Tai 1985 yn yr Atodlen i’r Gorchymyn Tai (Hawl i Gaffael a 

Hawl i Brynu) (Ardaloedd Gwledig Dynodedig a Rhanbarthau Dynodedig) (Cymru) 

2003. 

Bydd y meini prawf canlynol yn pennu a oes gan ymgeisydd neu aelod o’i aelwyd 

gysylltiad â’r ardal wledig. Mae’r meini prawf a restrir isod mewn trefn rhaeadru o 

flaenoriaeth (neu lefel) cysylltiad.  

Lefelau cysylltiad â’r ardal cymunedau gwledig 

1. Rydych chi wedi byw yn yr ardal fel eich unig neu brif gartref am y tair blynedd 

diwethaf. 

2. Mae gennych chi aelod o’r teulu sy’n byw yn yr ardal sy’n rhoi neu’n cael cymorth.  

Bydd angen tystiolaeth o unrhyw gymorth. Bod yr aelod o’r teulu yn nain neu’n 

daid, yn rhiant, yn frawd neu’n chwaer, yn blentyn sy’n oedolyn sydd wedi byw yn 

yr ardal yn barhaus am y 10 mlynedd diwethaf. 

3. Rydych chi wedi bod mewn cyflogaeth barhaol (o leiaf 16 awr) yn yr ardal am y 

12 mis diwethaf, gan gynnwys contractau dim oriau. 

4. Mae gennych chi blentyn sydd wedi bod mewn ysgol yn yr ardal am y 12 mis 

diwethaf. 

5. Rydych chi wedi bod yn aelod o wasanaethau brys yr arfordir, megis gwylwyr y 

glannau, naill ai am dâl neu’n ddi-dâl am o leiaf 12 mis yn yr ardal. 

6. Nid ydych chi’n byw yn yr ardal ar hyn o bryd, ond rydych chi wedi byw yn yr ardal 

o’r blaen am o leiaf 5 o’r 10 mlynedd blaenorol. 

Cymerir y camau canlynol yn ystod y broses ddyrannu pan hysbysebir eiddo o dan y 

Polisi Cysylltu â Chymunedau Gwledig: 

a) Bydd ymgeiswyr sydd â chysylltiad lleol â’r ardal wledig y mae’r eiddo wedi ei 

leoli ynddi, ac y mae ei anghenion asesedig yn gydnaws â’r eiddo, yn cael 

blaenoriaeth dros ymgeiswyr nad oes ganddynt gysylltiad â’r ardal honno.  

b) Yna, bydd y broses yn Adran 4.3 – Cynigion llety yn cael ei chymhwyso i 

ymgeiswyr sydd â chysylltiad lleol Lefel 1.  

c) Os nad oes neb â chysylltiad lleol Lefel 1 yn gwneud cynnig am yr eiddo, bydd 

y broses yn Adran 4.3 – Cynigion llety yn cael ei chymhwyso i’r rhai â 

chysylltiad Lefel 2.  

d) Bydd y broses hon yn parhau nes nad oes rhestr fer o ymgeiswyr sy’n bodloni’r 

gofynion cysylltiad cymunedol gwledig mwyach. 

e) Os nad oes unrhyw un â chysylltiad lleol yn cynnig am yr eiddo, bydd y broses 

yn Adran 4.3 – Cynigion llety yn cael ei chynnal gyda’r ymgeiswyr hynny sydd 

wedi gwneud cynnig. 

 

2.12 – Polisi Cymunedau Trefol 
 

Mae’r polisi hwn yn darparu ar gyfer rhoi blaenoriaeth ychwanegol i ymgeiswyr sydd 

â chysylltiad lleol ag ardal drefol o ran eiddo sydd ar gael i’w gosod yn yr ardal honno 

er mwyn cynnal cymunedau trefol a chynorthwyo’r rhai sydd angen cymorth neu sy’n 

ei ddarparu. Bydd hyd at un o bob 15 eiddo ar gael i’w gosod o dan y Polisi Cysylltu â 

Chymunedau Trefol. 

Bydd y meini prawf canlynol yn pennu a oes gan ymgeisydd neu aelod o’i aelwyd 

gysylltiad â’r ardal drefol. Mae’r meini prawf a restrir isod mewn trefn rhaeadru o 

flaenoriaeth (neu lefel) cysylltiad.  

Lefelau cysylltiad â’r ardal cymunedau trefol 

1. Rydych chi wedi byw yn yr ardal fel eich unig neu brif gartref am y tair blynedd 

diwethaf. 

2. Mae gennych chi aelod o’r teulu sy’n byw yn yr ardal sy’n rhoi neu’n cael 

cymorth. Bydd angen tystiolaeth o unrhyw gymorth. Bod yr aelod o’r teulu yn 

nain neu’n daid, yn rhiant, yn frawd neu’n chwaer, yn blentyn sy’n oedolyn sydd 

wedi byw yn yr ardal yn barhaus am y 10 mlynedd diwethaf. 

3. Rydych chi wedi bod mewn cyflogaeth barhaol (o leiaf 16 awr) yn yr ardal am y 

12 mis diwethaf, gan gynnwys contractau dim oriau. 

4. Mae gennych chi blentyn sydd wedi bod mewn ysgol yn yr ardal am y 12 mis 

diwethaf. 

5. Rydych chi wedi bod yn aelod o wasanaethau brys yr arfordir, megis gwylwyr y 

glannau, naill ai am dâl neu’n ddi-dâl am o leiaf 12 mis yn yr ardal.  

6. Wedi byw yn yr ardal o’r blaen am o leiaf 5 o’r 10 mlynedd blaenorol. 

Cymerir y camau canlynol yn ystod y broses ddyrannu pan hysbysebir eiddo o dan y 

Polisi Cysylltu â Chymunedau Trefol: 

a. Bydd ymgeiswyr sydd â chysylltiad lleol â’r ardal drefol y mae’r eiddo wedi ei 

leoli ynddi, ac y mae ei anghenion yn gydnaws â’r eiddo, yn cael blaenoriaeth 

dros ymgeiswyr nad oes ganddynt gysylltiad â’r ardal honno.  

b. Yna, bydd y broses yn Adran 4.3 – Cynigion llety yn cael ei chymhwyso i 

ymgeiswyr sydd â chysylltiad lleol Lefel 1.  

c. Os nad oes neb â chysylltiad lleol Lefel 1 yn gwneud cynnig am yr eiddo, bydd 

y broses yn Adran 4.3 – Cynigion llety yn cael ei chymhwyso i’r rhai â 

chysylltiad Lefel 2.  

d. Bydd y broses hon yn parhau nes nad oes rhestr fer o ymgeiswyr sy’n bodloni’r 

gofynion cysylltiad cymunedol gwledig mwyach. 

e. Os nad oes unrhyw un â chysylltiad lleol yn cynnig am yr eiddo, bydd y broses 

yn Adran 4.3 – Cynigion llety yn cael ei chynnal gyda’r ymgeiswyr hynny sydd 

wedi gwneud cynnig. 

 

2.13 – Polisi Gosod Tai Lleol  
 

Mae’r polisi’n cydnabod y gallai partneriaid fod eisiau cynnwys polisïau a gynlluniwyd 

i fynd i’r afael â phroblemau tai lleol trwy ddefnyddio polisïau gosod tai lleol. Bydd pob 

polisi gosod tai lleol yn seiliedig ar sylfaen dystiolaeth wedi ei chadarnhau. Ar ben 

hynny, gall partneriaid tai fabwysiadu polisi gosod tai lleol, ar ôl ymgynghori â’r 

gymuned leol, yn unol ag adran 167(2E) o Ddeddf Tai 1996 (fel y’i diwygiwyd) at 

ddibenion:  

a) Bodloni galw grŵp penodol, neu lle mae’r angen am dai yn arbennig o uchel. 

b) Cynlluniau sy’n cael effaith sylweddol ar ansawdd bywyd tenantiaid. 

c) Creu cydlyniant cymunedol mewn datblygiadau newydd. 

Pan fydd eiddo newydd yn cael eu hadeiladu neu eu caffael gyda chymorth ariannol y 

cyngor (megis ymddiriedolaeth tir cymunedol) i sicrhau tai fforddiadwy, gellir rhoi polisi 

gosod tai lleol ar wahân ar waith i ddyrannu’r eiddo hynny.  

Efallai y bydd rhai eiddo yn gymwys am ddyraniad cysylltiad lleol am byth, ac felly 

byddant yn cael eu dyrannu yn y ffordd honno.   

ADRAN 3: CYFLWYNO CAIS 

 

3.1 – Cyngor ar gwblhau’r cais 

 

Rhaid i ymgeiswyr fod ar y gofrestr cyn y gallant wneud cais am gartrefi. Rhaid gwneud 

ceisiadau ar-lein yma: www.choicehomespembrokeshire.org/?language=cym.   

Os oes gan ymgeisydd unrhyw anhawster yn deall neu’n cwblhau’r ffurflen gais ar-

lein, ac os oes angen cymorth arno, gellir cael hyn gan Adran Tai Cyngor Sir Penfro.  

Rhaid cwblhau’r ffurflen ar-lein yn llawn, a bydd prawf o hunaniaeth yn orfodol. Ni fydd 

y cais yn cael ei gofrestru oni bai fod y ffurflen wedi ei chwblhau’n llawn, a bod unrhyw 

ddogfennau ategol angenrheidiol wedi eu darparu.   

Os daw gwybodaeth i sylw’r partneriaid tai ar unrhyw adeg a fydd yn effeithio ar fand 

ymgeisydd neu ei hawl i fod ar y gofrestr, bydd yr ymgeisydd yn cael gwybod yn 

ysgrifenedig am unrhyw newid o ran ei fand neu’r ffaith ei fod wedi ei dynnu oddi ar y 

gofrestr. 

Os bydd ymgeisydd ar y gofrestr yn llofnodi contract ar gyfer eiddo a osodir gan un o’r 

partneriaid tai, bydd ei gais cyfredol yn cael ei gwblhau, a chaiff ei ddileu o’r gofrestr. 

Ni fydd hyn yn berthnasol os yw’r eiddo yn llety â chymorth neu’n llety dros dro.  

 

3.2 – Gwirio gwybodaeth ymgeiswyr 

 

Ar unrhyw adeg cyn i ymgeisydd ddod yn ddeiliad contract, gall y partneriaid tai gynnal 

gwiriadau er mwyn gwneud y canlynol, o leiaf:  

- Cadarnhau’r wybodaeth a roddwyd ar y ffurflen gais. 

- Cadarnhau eu bod yn bodloni’r meini prawf cymhwysedd ar gyfer yr eiddo a 

gynigiwyd iddynt. 

- Gwirio nad oes unrhyw ôl-ddyledion rhent cyfredol, na blaenorol, nac unrhyw 

achosion eraill o fynd yn groes i amodau tenantiaeth. 

- Gwirio nad oes unrhyw ddifrod i eiddo ar hyn o bryd, nac yn y gorffennol.  

- Gwirio na fu unrhyw aflonyddu / ymddygiad gwrthgymdeithasol na 

gweithgarwch troseddol perthnasol. 

- Sicrhau y gall yr ymgeisydd fforddio’r rhent a godir am yr eiddo. 

Gall gwiriadau o’r fath ddigwydd wrth asesu’r cais, yn ystod y broses adolygu 

flynyddol, a hefyd wrth ddyrannu eiddo.  

 

3.3 – Beth sy’n digwydd os bydd amgylchiadau ymgeisydd yn newid?  
 

Mae’n bwysig bod yr wybodaeth a ddarperir gan yr ymgeisydd yn gywir ac yn cael ei 

chadw’n gyfredol bob amser.  

Cyfrifoldeb yr ymgeisydd yw hysbysu’r partneriaid tai o unrhyw newidiadau i’w 

gwybodaeth, gan gynnwys ond heb fod yn gyfyngedig i gyfeiriad, aelodau’r aelwyd, 

neu gyflyrau iechyd. Bydd angen i ymgeisydd lanlwytho’r wybodaeth hon i’w gyfrif Tai 

Ar-lein.  

Pan fo’r Tîm Tai wedi cael gwybod bod amgylchiadau’r ymgeisydd wedi newid ac yn 

aros am wybodaeth wedi ei diweddaru, bydd yr ymgeisydd yn cael ei wahardd dros 

dro o’r gofrestr. Os na ddarperir yr wybodaeth ddiweddaraf o fewn dau fis i’r hysbysiad, 

bydd y cais yn cael ei ddileu o’r gofrestr. Bydd yr ymgeisydd yn cael hysbysiad 

ysgrifenedig o’r penderfyniad hwn, a bydd ganddo’r hawl i ofyn am adolygiad.  

Os bydd aelod o aelwyd yr ymgeisydd yn gwneud cais ar wahân i ymuno â’r gofrestr 

yn ei rinwedd ei hun, ni fydd yn cael ei ystyried yn rhan o aelwyd yr ymgeisydd 

mwyach, a bydd yn cael ei dynnu oddi ar y cais.  

 

3.4 – Beth sy’n digwydd os bydd ymgeisydd yn darparu gwybodaeth anghywir?  
 

Mae gwneud datganiad anwir yn fwriadol mewn cysylltiad â chais, neu atal yn fwriadol 

wybodaeth y mae’r partneriaid tai wedi gofyn amdani, yn drosedd â chosb uchaf o 

£5,000. Gall ceisiadau ymgeiswyr sy’n gwneud datganiadau anwir yn fwriadol gael eu 

dileu o’r gofrestr, a gall eu landlord geisio adennill meddiant o unrhyw eiddo a osodwyd 

iddynt o ganlyniad i ddyraniad.    

Fel arfer, bydd ymgeiswyr sydd wedi cael eu tynnu oddi ar y gofrestr yn cael eu 

gwahardd rhag ailymuno â hi am gyfnod o bum mlynedd o leiaf. Gall y partneriaid tai 

leihau’r cyfnod hwn gan ystyried amgylchiadau cymdeithasol, ariannol a meddygol yr 

ymgeisydd ac aelodau o’i aelwyd.  

Mae gan ymgeiswyr yr hawl i ofyn am adolygiad o benderfyniad i ddileu eu henw oddi 

ar y gofrestr. Gweler Adran 4.10 – Hawl i adolygiad. 

 

3.5 – Gwahardd o’r gofrestr 
 

Gall y partneriaid tai wahardd neu eithrio ymgeisydd o’r gofrestr os ydynt yn fodlon 

bod yr ymgeisydd, neu aelod o’i aelwyd, wedi ymddwyn mewn ffordd annerbyniol sy’n 

ddigon difrifol i’w gwneud yn anaddas i fod yn denant.  

Nid oes rhaid i’r ymgeisydd fod wedi bod yn denant i un o’r partneriaid tai pan 

ddigwyddodd yr ymddygiad annerbyniol. 

Ymddygiad annerbyniol yw ymddygiad a fyddai wedi bod yn gyfystyr ag ymddygiad 

gwrthgymdeithasol neu ymddygiad gwaharddedig o dan Ddeddf Rhentu Cartrefi 

(Cymru) 2016. Mae enghreifftiau o hyn yn cynnwys achosi niwsans neu annifyrrwch, 

difrodi’r eiddo, neu dorri amodau ei denantiaeth. 

Wrth benderfynu a ydyw’r ymddygiad yn ddigon difrifol i wneud yr ymgeisydd yn 

anaddas i fod yn denant, bydd y Panel Tai yn ystyried faint o amser sydd wedi mynd 

heibio ers i’r ymddygiad gael ei gyflawni, ac ymddygiad diweddar yr ymgeisydd. 

Bydd ymgeisydd sydd wedi ei wahardd o’r gofrestr yn cael gwybod yn ysgrifenedig am 

y gwaharddiad a’i hyd, a gall ofyn am adolygiad o’r penderfyniad hwnnw. Gweler 

Adran 4.10 – Hawl i adolygiad. 

 

3.6 – Adolygiad blynyddol o’r cais 
 

Bydd pob cais ar y gofrestr yn cael ei adolygu bob 12 mis i sicrhau bod yr wybodaeth 

yn gyfredol ac yn gyfoes. Bydd ffurflen adolygu yn cael ei hanfon drwy’r post neu drwy 

e-bost at ymgeiswyr, ac y mae’n rhaid iddynt ei chwblhau a’i dychwelyd. Os na fydd 

yr ymgeisydd yn dychwelyd ffurflen wedi ei chwblhau o fewn pedair wythnos, bydd y 

cais yn cael ei ganslo. Yna, bydd angen i ymgeiswyr gwblhau cais newydd ar-lein os 

ydynt am gael eu hystyried ar gyfer tai, a’r dyddiad dod i rym newydd, sef y dyddiad y 

mae’r cais newydd yn dod i law, fydd y dyddiad a ddefnyddir i bennu safle ymgeisydd 

o fewn ei fand, o’i gymharu ag ymgeiswyr eraill.  Mae gan ymgeiswyr sydd wedi cael 

eu tynnu oddi ar y gofrestr yr hawl i ofyn am adolygiad o’r penderfyniad hwn. Gweler 

Adran 4.10 – Hawl i adolygiad. 

ADRAN 4: GWNEUD CYNNIG 

 

4.1 – Sut y mae eiddo’n cael eu hysbysebu 
 

Ar hyn o bryd mae eiddo’n cael eu hysbysebu ar wefan CartrefiDewisedig@SirBenfro, 

platfformau cyfryngau cymdeithasol, yn swyddfeydd y partneriaid tai, a thrwy 

negeseuon e-bost i wahanol asiantaethau a sefydliadau sy’n cynorthwyo grwpiau 

agored i niwed. Gall ymgeiswyr optio i mewn i gael negeseuon e-bost ynghylch eiddo 

sydd ar gael wedi ei anfon atynt bob wythnos. Gellir datblygu ffyrdd eraill o hysbysebu 

yn ystod oes y polisi hwn.  

 

4.2 – Sut i wneud cynigion 
 

Gall ymgeiswyr wneud cynnig am eiddo â llaw drwy gysylltu ag un o’r partneriaid tai, 

neu drwy wneud cynnig ar wefan CartrefiDewisiedig@SirBenfro.  

Mae cynigion awtomatig yn gynigion sy’n orfodol i ymgeiswyr ym Mand A, ac yn 

ddewisol i ymgeiswyr ym Mandiau B, C a D. Mae cynigion awtomatig yn cael eu 

gwneud ar ran yr ymgeisydd gan y system gyfrifiadurol. Bydd cynigion awtomatig yn 

cael eu gwneud ar gyfer eiddo sy’n cyd-fynd ag angen asesedig yr ymgeisydd o ran 

ystafelloedd gwely ac o fewn eu hardaloedd eiddo ar osod dewisol. Bydd hyn yn cael 

ei drafod a’i gytuno â’r ymgeisydd cyn dechrau’r broses o wneud cynnig yn awtomatig. 

Gall ymgeiswyr hefyd wneud cynnig ar gyfer eiddo sydd ag uchafswm o un ystafell 

wely yn fwy na’u hangen asesedig o ran ystafelloedd gwely.  Bydd angen i bob 

ymgeisydd wneud cynigion â llaw ar gyfer eiddo Un i Fyny. 

Rhaid gwneud cynigion cyn y dyddiad cau a fydd yn ymddangos yn yr hysbyseb ar 

gyfer yr eiddo. 

Nid oes terfyn ar nifer y cynigion y gall ymgeisydd eu gwneud bob wythnos.  

 

4.3 – Cynigion llety  
 

Ar ôl i’r hysbyseb ddod i ben, bydd y partner tai, sef landlord yr eiddo, yn llunio rhestr 

fer o ymgeiswyr cymwys sydd wedi gwneud cynnig am yr eiddo. Bydd y rhestr fer yn 

nodi trefn yr ymgeiswyr yn y band tai uchaf (A yw’r uchaf, D yw’r isaf) a phwy sydd â’r 

dyddiad dod i rym cynharaf yn y band.  

Y ‘dyddiad dod i rym’ yw’r dyddiad y gwnaed y cais yn ei fand presennol ar ddiwedd y 

cyfnod gwneud cynnig. Os yw’r newid yn y band yn dangos nad oes angen tŷ ar yr 

ymgeisydd mwyach, fel y’i diffinnir yn Adran 2.4 – Cael eich pennu i fandiau, bydd 

ei gais yn cael ei gau a’i ddileu o’r gofrestr tai.  Ni fydd hyn yn berthnasol i ymgeiswyr 

sydd wedi ymuno â’r gofrestr tai at y diben o gael llety â chyfyngiad oedran neu lety 

gofal ychwanegol yn unig. 

Bydd y partner tai perthnasol yn cysylltu ag ymgeiswyr i’w hysbysu eu bod yn cael eu 

hystyried ar gyfer contract ar gyfer yr eiddo.  



 

28 
 

Ni ellir ystyried ymgeiswyr am eiddo os ydyn nhw, neu aelod o’u haelwyd, mewn dyled 

o ran un o’r canlynol:  

a. Pedair wythnos neu ragor o rent ar gyfer eu cartref presennol i ddarparwr tai 

cymdeithasol.  

Os oes gan ddeiliad gontract gan landlord tai cymunedol neu gymdeithasol ôl-

ddyledion sy’n fwy na phedair wythnos o rent ar gyfer ei eiddo presennol, ni fydd 

yn gymwys i gael cynnig am lety. Fodd bynnag, gall y partneriaid tai ystyried 

gwneud cynnig os oes gan yr ymgeisydd gynllun talu ar waith i leihau ei ddyled, ac 

os ydyw wedi glynu wrth hwn am o leiaf 12 mis. Bydd pob cais yn cael ei ystyried 

fesul achos. 

 NEU 

b. Mwy na £100 mewn taliadau eraill. 

NEU 

 

c. Maent mewn dyled i ddarparwr tai cymdeithasol am gontract neu denantiaeth 

flaenorol. 

Gellir ystyried dyraniad i ymgeiswyr sydd wedi cronni ôl-ddyledion rhent o ganlyniad i 

dâl tan-feddiannu (enw arall ar ‘y dreth ystafell wely’) yn unig. Rhaid i ymgeiswyr allu 

dangos tystiolaeth eu bod wedi bod yn gwneud cynnig yn weithredol ar eiddo y mae’r 

partneriaid tai yn eu hystyried yn fforddiadwy, a’u bod yn rhan o gynllun ad-dalu sydd 

ar waith i leihau’r ôl-ddyledion, a bod hyn wedi ei lynu ato am o leiaf 12 mis. Bydd 

ystyriaethau ar gyfer dyraniadau o’r fath yn cael eu gwneud fesul achos. 

Os bydd ymgeisydd yn llwyddiannus ar gyfer eiddo sydd ag un ystafell wely yn fwy 

na’i angen asesedig, bydd y partner tai yn cynnal asesiad fforddiadwyedd cyn cynnig 

yr eiddo i’r ymgeisydd.  Os oes gan y partner tai reswm i gredu na all yr ymgeisydd 

fforddio’r eiddo, bydd yn diystyru’r ymgeisydd hwn.  Mae gan ymgeiswyr sydd wedi 

cael eu diystyru ar sail fforddiadwyedd yr hawl i ofyn am adolygiad o’r penderfyniad 

hwn. Gweler Adran 4.10 – Hawl i adolygiad. 

 

4.4 – Beth sy’n digwydd os bydd ymgeisydd yn gwrthod cynnig am lety? 
 

Gall ymgeiswyr sy’n gwrthod cynnig, sydd yn gynnig addas ym marn y partneriaid tai, 

wynebu canlyniadau o ran eu gallu i wneud cynigion pellach. Bydd hyn yn cael ei 

ystyried fesul achos. 

Bydd y cynnig addas cyntaf a wrthodir gan ymgeisydd yn arwain at rybudd 

ysgrifenedig yn nodi’r canlyniadau y bydd yn eu hwynebu pe bai’n gwrthod cynnig 

addas arall am lety. 

Os bydd yr ymgeisydd wedyn yn gwrthod ail gynnig addas, bydd ei gais yn cael ei atal 

am gyfnod o chwe mis, ac yn ystod y cyfnod hwnnw, ni fydd yn gallu gwneud unrhyw 

gynigion. Fis cyn diwedd y gwaharddiad, bydd y partneriaid tai yn cysylltu â’r 

ymgeisydd i ganfod a oes unrhyw newidiadau o ran ei amgylchiadau, ac a ydyw’r 

ymgeisydd am gael ei dderbyn yn ôl ar y gofrestr. Bydd y cais yn cael ei wneud yn 

fyw, a bydd y dyddiad dod i rym yn ailgychwyn o’r dyddiad hwn. 

Os ystyrir bod gwrthod cynnig yn rhesymol yn seiliedig ar wybodaeth a ddarparwyd 

gan yr ymgeisydd, bydd y cynnig yn cael ei dynnu’n ôl ac ni chaiff ei ystyried yn 

wrthodiad.  

Bydd gwrthodiad ymgeiswyr sy’n gwrthod cynnig, ac y mae Cyngor Sir Penfro wedi 

derbyn eu dyletswydd digartrefedd, yn cael ei ystyried yn unol â deddfwriaeth 

digartrefedd. 

Mae gan ymgeiswyr yr hawl i ofyn am adolygiad o’r penderfyniad i beidio â derbyn eu 

rheswm dros wrthod y cynnig fel un rhesymol. Gweler Adran 4.10 – Hawl i adolygiad. 

 

4.5 – Tynnu cynnig yn ôl 
 

Gall partner tai dynnu cynnig yn ôl ar unrhyw adeg os nad yw’r partner tai yn fodlon: 

a) bod yr ymgeisydd yn gymwys i gael dyraniad; neu 

b) nad yw’r wybodaeth sy’n cefnogi’r cais yn wir. 

Efallai y bydd rhesymau eraill dros dynnu cynnig yn ôl, megis y deiliad contract 

presennol yn tynnu yn ôl ei hysbysiad i ymadael â’r eiddo. 

Mae gan ymgeiswyr yr hawl i ofyn am adolygiad o benderfyniad i dynnu cynnig yn ôl. 

Gweler Adran 4.10 – Hawl i adolygiad. 

 

4.6 – Unwaith y bydd cynnig wedi ei dderbyn  
 

Unwaith y bydd ymgeisydd wedi bodloni unrhyw wiriadau dilysu o dan Adran 3.2 – 

Gwirio gwybodaeth ymgeiswyr ac wedi derbyn cynnig am lety, bydd y partner tai 

dan sylw yn egluro i’r ymgeisydd y broses o ymgymryd â’i gontract newydd.  

Unwaith y bydd contract ymgeisydd yn dechrau gydag un o’r partneriaid tai o ganlyniad 

i ddyraniad o dan y polisi hwn, bydd ei gais yn cael ei ddileu o’r gofrestr.  

 

4.7 – Dyraniadau a wneir yn uniongyrchol i ymgeiswyr 
 

Er y bydd y rhan fwyaf o’r dyraniadau yn cael eu gwneud drwy’r broses gwneud cynnig, 

gall partneriaid tai ddyrannu drwy drosglwyddiad rheoli os yw ymgeisydd wedi ei nodi 

fel ymgeisydd sydd ag angen am dŷ na ellir ei ddiwallu drwy’r broses gwneud cynnig. 

Rhaid i un o’r partneriaid tai argymell dyraniadau o’r fath i’r Panel Partneriaid, a rhaid 

i bob partner tai gytuno arnynt. Bydd pob achos yn cael ei ystyried yn ôl ei rinweddau 

unigol. Mae enghreifftiau o hyn yn cynnwys: 

- pan fydd caledi eithriadol;  

- rheoli’r stoc dai yn effeithiol; 

- pan fydd diogelwch trigolion yn destun pryder; 

- pan fydd ymgeisydd sy’n ddeiliad contract partner tai yn cael ei symud dros dro 

i lety amgen fel y gellir gwneud gwaith adeiladu, gall y partner tai, yn ôl ei 

ddisgresiwn, roi contract diogel i’r ymgeisydd ar gyfer y llety amgen ar yr amod 

ei fod yn diwallu anghenion tai’r ymgeisydd ac yn cael ei gefnogi gan y 

partneriaid tai;  

- newidiadau i gontractau presennol gyda’r partneriaid tai sydd y tu allan i 

gwmpas y polisi hwn yn unol â Deddf Rhentu Cartrefi (Cymru) 2016; 

- partneriaid tai yn gallu cynnig trosglwyddo rheolaeth i ymgeisydd y maent wedi 

cyflwyno hysbysiad meddiant iddo er mwyn gwneud gwaith, ac na all wneud 

hynny’n rhesymol heb iddo gael meddiant o’r annedd fel y nodir yn Atodlen 8, 

Deddf Rhentu Cartrefi (Cymru) 2016 (Seiliau Rheoli Ystadau). 

 

4.8 – Deiliaid contractau (tenantiaid) sydd angen trosglwyddiad  
 

Gall deiliaid contractau sydd am symud / trosglwyddo eu contract i eiddo arall yn Sir 

Benfro wneud cais i’r partneriaid tai. Rhaid i ddeiliaid contractau fodloni’r meini prawf 

cymhwysedd yn Adran 2.1, yn ogystal â’r meini prawf canlynol: 

- Bod eu cartref presennol mewn cyflwr boddhaol 

- Nid ydynt mewn unrhyw ddyled i unrhyw un o’r partneriaid tai yn awr nac yn y 

gorffennol 

Os oes gan ddeiliad contract ôl-ddyledion sy’n fwy na phedair wythnos o rent ar gyfer 

ei eiddo presennol, neu ddyled o unrhyw swm i ddarparwr tai cymdeithasol arall neu 

landlord cymdeithasol, ni fydd yn gymwys i gael llety wedi ei gynnig iddo.  Fodd 

bynnag, gall y partneriaid tai ystyried gwneud cynnig i’r ymgeisydd os oes ganddo 

gynllun talu ar waith i leihau’r ôl-ddyledion, ac os ydyw wedi glynu at hyn am o leiaf 12 

mis.  

Mae gan denantiaid tai cymdeithasol y cyfle hefyd i gofrestru gyda HomeSwapper.  

Mae hon yn wefan i ddeiliaid contractau tai cymdeithasol drefnu trosglwyddiadau gyda 

deiliaid contractau tai cymdeithasol eraill gyda chaniatâd eu landlordiaid. Roedd y 

broses hon yn cael ei hadnabod gynt fel cydgyfnewid. I gael rhagor o wybodaeth ewch 

i www.homeswapper.co.uk. 

 

4.9 – Cynllun cymell trosglwyddiad 
 

Bydd y partneriaid tai yn ceisio gweithredu cynllun cymell trosglwyddiad, sef cynllun 

sy’n annog deiliaid contractau i symud i eiddo sy’n fwy addas i’w hanghenion. Y rhai 

a fyddai’n elwa fwyaf o’r cynllun hwn yw’r canlynol: 

- Tenantiaid sydd ag un neu ragor o ystafelloedd gwely nad ydynt eu hangen 

mwyach, ac sydd â diddordeb mewn symud i gartref llai o faint. 

- Tenantiaid a fyddai’n elwa o eiddo wedi ei addasu, neu dai â chyfyngiad oedran.  

- Tenantiaid sydd ar hyn o bryd mewn eiddo wedi ei addasu, a allai symud i 

gartref newydd heb addasiadau. 

http://www.homeswapper.co.uk/

I gael rhagor o wybodaeth, gweler gwefan Cartrefi Dewisedig 

www.choicehomespembrokshire.org/?language=cym. 

4.10 – Hawl i adolygiad 
 

Yn ystod y broses, bydd yn rhaid i’r partneriaid tai wneud penderfyniadau mewn 

perthynas â cheisiadau. Os nad yw ymgeisydd yn cytuno ag unrhyw un o’r 

penderfyniadau hyn, dylai, i ddechrau, gysylltu â’r partner tai a wnaeth y penderfyniad 

i geisio datrys y mater.  

Mae gan ymgeiswyr sy’n dal yn anfodlon yr hawl i ofyn am adolygiad o unrhyw 

benderfyniadau a wneir gan y partneriaid tai o dan y polisi hwn. Mae hyn yn cynnwys, 

ond nid yn gyfyngedig i’r canlynol:  

- Ychwanegu unigolyn i’r gofrestr 

- Gwahardd unigolyn o’r gofrestr 

- Tynnu enw’r unigolyn o’r gofrestr 

- Asesu bandio  

- Gostyngiad o ran bandio 

- Cymhwysedd ar gyfer dyraniad 

- Cymhwysedd ystafelloedd gwely 

- Tynnu dyraniad yn ôl ar sail fforddiadwyedd 

- Gwrthod cynigion 

- Unrhyw benderfyniad arall sy’n ymwneud â ffeithiau achos yr ymgeisydd 

 

Rhaid gwneud cais am adolygiad ar gyfer unrhyw un o’r penderfyniadau uchod o fewn 

21 diwrnod i’r penderfyniad gwreiddiol, ac eithrio tynnu dyraniad yn ôl ar sail ariannol. 

Rhaid gwneud ceisiadau am adolygiad o benderfyniad i dynnu dyraniad yn ôl ar sail 

ariannol o fewn dau ddiwrnod gwaith ar ôl i’r cais gael ei dynnu yn ôl.  Yn y cais, dylai’r 

ymgeisydd esbonio pam y mae’r penderfyniad yn anghywir, a darparu unrhyw 

dystiolaeth ychwanegol a allai fod yn berthnasol i’r adolygiad. Cynhelir yr adolygiad ar 

sail yr holl ffeithiau sy’n hysbys ar adeg yr adolygiad. Nod y partneriaid tai yw rhoi 

hysbysiad ysgrifenedig i’r ymgeisydd o benderfyniad yr adolygiad o fewn pedair 

wythnos i’r dyddiad y gwnaed y cais am yr adolygiad, ac eithrio yn achos tynnu 

dyraniad yn ôl ar sail ariannol, a wneir cyn gynted ag y bo’n ymarferol bosibl oherwydd 

natur yr adolygiad.  Cynhelir adolygiadau gan banel o uwch-aelodau staff o’r 

partneriaid tai nad oeddent yn rhan o’r penderfyniad gwreiddiol.  

 

 

 

 

 

 

 

file:///C:/Users/114034/AppData/Local/Microsoft/Windows/INetCache/Content.Outlook/IVPF6AM3/www.choicehomespembrokeshire.org/%3flanguage=cym

ATODIAD 1  

Rhagnodir unigolyn fel aelod perthnasol o’r teulu at ddibenion adran 343B o Ddeddf y 

Lluoedd Arfog 2006 pan fo’r unigolyn, mewn perthynas ag aelod o’r gwasanaeth neu 

gyn-aelod o’r gwasanaeth (A), yn unrhyw un o’r canlynol— 

a. Priod neu bartner sifil A. 

b. plentyn i A neu briod neu bartner sifil A. 

c. perthynas i A neu briod neu bartner sifil A pan fo’r perthynas yn un o’r canlynol— 

i. aelod o aelwyd A; 

ii. yn gyfan gwbl neu’n bennaf yn ddibynnol yn ariannol ar A neu briod neu bartner sifil 

A; neu 

iii. rhywun y mae A neu briod neu bartner sifil A wedi ysgwyddo cyfrifoldebau gofalu 

rheolaidd a sylweddol drosto. 

d. pan fo A yn ymadawedig, unrhyw un a oedd yn aelod perthnasol o deulu A o dan 

is-baragraffau (a) i (c) yn union cyn marwolaeth A. 

(2) Yn y rheoliad hwn— 

mae ‘plentyn’ yn golygu unigolyn o dan 18 oed. 

ystyr ‘perthynas’ mewn perthynas ag A neu briod neu bartner sifil A yw— 

 

a. rhiant, llys-riant, mab, merch, llys-fab, llys-ferch, taid neu nain, llys-daid neu lys-

nain, hen-daid neu hen-nain, llys-hen-daid neu lys-hen-nain, ŵyr neu wyres, llys-ŵyr 

neu lys-wyres, gor-ŵyr neu or-wyres, neu lys-or-ŵyr neu lys-or-wyres i A neu briod 

neu bartner sifil A; 

 

b. brawd, chwaer, ewythr, hen ewythr, modryb, hen fodryb, nith, gor-nith, nai, gor-nai 

neu gefnder cyntaf (boed o waed llawn neu hanner gwaed, neu drwy briodas neu 

bartneriaeth sifil) A neu briod neu bartner sifil A; neu 

 

c. unrhyw unigolyn (nad yw’n blentyn mwyach) a oedd yn gyfrifoldeb A neu briod neu 

bartner sifil A pan oedd yn blentyn. 

(3) At ddibenion y rheoliad hwn, mae cyfeiriadau at briod neu bartner sifil A yn 

cynnwys— 

a. unigolyn y mae ei berthynas ag A yn debyg i berthynas rhwng priod neu bartneriaid 

sifil. 

b. cyn-briod neu gyn-bartner sifil neu unigolyn yr oedd ei berthynas ag A gynt yn debyg 

i berthynas rhwng pâr priod neu bartneriaid sifil. 

4 At ddibenion y rheoliad hwn, mae unigolyn yn blentyn i unigolyn (P) os— 

a. P yw rhiant yr unigolyn; neu 

b. P sy’n gyfrifol am yr unigolyn. 

5.  At ddibenion paragraff (1)(c), mae cyfeiriadau at unigolyn fel aelod o aelwyd A yn 

cynnwys cyfeiriadau at unigolyn a fyddai’n byw ar yr un aelwyd ag A oni bai fod A yn 

byw dros dro mewn cyfeiriad arall am resymau gwasanaeth. 

6. At ddibenion paragraffau (2)(c) a (4)(b), mae plentyn yn gyfrifoldeb i A neu briod 

neu bartner sifil A— 

(a) pan fo gan A neu briod neu bartner sifil A gyfrifoldeb rhiant dros y plentyn o fewn 

ystyr adran 3 o Ddeddf Plant 1989(1); neu 

(b) pan fo’r plentyn yn rhywun sydd fel arall yn bodloni’r meini prawf ym mharagraffau 

(1)(c)(ii) a (iii). 

  

https://www.legislation.gov.uk/cy/uksi/2022/1160/regulation/3/made#f00002

ATODIAD 2  

Dosbarthiad Ymgeisydd / Eiddo ar y Gofrestr Tai 

Hygyrch 

Asesiad y 

gofrestr tai 

hygyrch 

(unigolyn)  

Categori’r eiddo 

Lefel 1 
Defnyddiwr cadair olwyn dan do 
neu’r rhai â chyflwr dirywiol sy’n 
golygu ei bod yn debygol y bydd 
angen cadair olwyn arnynt i’w 
defnyddio dan do yn y dyfodol.  
 

Categori 1  
Eiddo sy’n hygyrch i gadeiriau olwyn sy’n addas ar gyfer 
defnyddwyr cadeiriau olwyn dan do, gan gynnwys cartrefi am 
oes (nid yw hyn yn cynnwys fflatiau ar y llawr cyntaf neu 
uwchben). 

 

Lefel 2  
Defnyddiwr cadair olwyn awyr 
agored y mae angen llety ar y llawr 
gwaelod arno, ond sy’n gallu cerdded 
dan do gan ddefnyddio cymhorthion 
cerdded os oes angen.  
NEU 
Rhai problemau symudedd, ond 
gellid eu diwallu gydag addasiadau fel 
lifft grisiau a chawod mynediad 
gwastad. 
 

Categori 2  
Eiddo sydd wedi cael rhai addasiadau sy’n addas ar gyfer 
unigolyn anabl sydd â rhywfaint o allu i gerdded ond nad yw’n 
ddefnyddiwr cadair olwyn dan do, e.e. cawod mynediad 
gwastad, rheiliau gafael, rampiau bach.  
 

 

Lefel 3 
NID AR GYFER ymgeiswyr cofrestr tai 
hygyrch Sir Benfro 
 
COFRESTR ANGHENION 
CYFFREDINOL YN UNIG, NEU PAN 
NODWYD Y GELLIR GWNEUD 
ADDASIAD I DDIWALLU ANGHENION 
UNIGOLYN ANABL 
 

Categori 3 
Eiddo nad oes ganddynt unrhyw addasiadau ar adeg yr arolwg 
ond sy’n addas i’w haddasu yn y dyfodol i ddiwallu anghenion 
unigolyn anabl sydd â rhywfaint o allu i gerdded ond nad yw’n 
ddefnyddiwr cadair olwyn dan do. 

 

Lefel 4 
NID AR GYFER ymgeiswyr cofrestr tai 
hygyrch Sir Benfro 
COFRESTR ANGHENION 
CYFFREDINOL YN UNIG  

Categori 4 
Eiddo nad ydynt yn addas i’w haddasu oherwydd lefel yr 
addasiadau y byddai eu hangen i ddiwallu anghenion unigolyn 
anabl. Felly, ystyrir nad yw addasiadau (mynediad mewnol 
neu allanol) yn rhesymol nac yn ymarferol. (Gall eithriadau 
fod yn berthnasol os oes addasiadau bach fel rheiliau gafael a 

rampiau bach eisoes yn eu lle, neu os ydynt wedi eu gosod i 
ddiwallu anghenion preswylydd presennol.) 

 

ATODIAD 3 

DOSBARTHIAD CYMUNEDAU GWLEDIG A THREFOL 

Tyddewi, Llanrhian, Solfach 
Solfach AX0 AW0 
Tyddewi AV0 
Llanrhian AU0 AU1 AT0 AN1 AN0 

Burton, Hook, Llangwm 
Burton BWO 
Rhosfarced BVO 
Johnston BO0 
Freystrop BT0 
Hook BU0 
Llangwm BU1 

Trefdraeth, Dinas, Llandudoch 
Trefdraeth AJ0 
Dinas AK0 
Llandudoch AB1 AB0 AA0 

Llandyfái, Caeriw, Maenorbŷr, Penalun 
Llandyfái DV0 DU0 
Caeriw DQ0 
Jeffreyston DP0 
Maenorbŷr DT1 DT0  
Penalun DS0 

Y Dwyrain Gwledig  
Boncath a Chlydau AG0 AH0 AF0 
Cilgerran ac Eglwyswrw AE0 AC0 
Crymych a Mynachlog-ddu AD0 BE0 
Maenclochog BD0 BD1 BF0 BF1 

Arfordir y De-orllewin 
Hundleton EA0 
Angle EB0 

Canol Gwledig 
Camros BJ0 BJ1 
Treletert AY0 AS0 AZ1 AZ0 
Rudbaxton BH0  
Spittal BA0  
Cas-wis BB0 BG0 BG1 

Dinbych-y-pysgod 
Y Gogledd DL0 
Y De DL1 DL2 

Preseli / Bro Gwaun 
Cwm Gwaun AP0 AP1 
Cas-mael AQ0 AQ1 
Scleddau AO0 AO1 AR0 

Saundersfoot 
Amroth a Gogledd Saundersfoot DH0 DH1 DJ1 
Tregwilym Ddwyrain DO1 DO2 
Cilgeti a Begeli DN0 DB1 
De Saundersfoot DJ0 
St Florence a Llanfair Dinbych-y-pysgod DR0 DR1 DK0 



 

36 
 

Arfordir y Gorllewin 
Yr Aberoedd BL0 
Nolton a’r Garn BK0 BK1 

Arberth Wledig a Thref Arberth 
Llanbedr Felffre DB0 DB1 
Llanddewi Felffre DA0 
Martletwy DD0 DF1 DF0 DE0 BS0 
Arberth Wledig DC1 DC2 DG0 
Arberth DC0 

 

Dale, Marloes, Sain Ffrêd (Llanisan-yn-Rhos) 
Dale CE0 
Herbrandston CB0 
Marloes a Sain Ffrêd CD0 
Llanisan-yn-Rhos CC0 
Thornton BN1 
Tiers Cross BN0 
Castell Gwalchmai BM0 

 

 

Aberdaugleddau 
Y Canol BZ0 
Y Dwyrain BZ1 BZ2 
Hakin CA0 
Hubberston CA1 CA2 
Y Gogledd BZ3 
Y Gorllewin BZ4 

Hwlffordd a Phont Fadlen 
Y Castell BQ0 BQ1 
Garth BR0 BR1 
Portfield BR2 
Prendergast BQ2 
Y Priordy BQ3 BQ4 BQ5 
Pont Fadlen BP0 

Doc Penfro 
Bufferland DW0B 
Bush DW3 
Canol Doc Penfro DW2 
Y Farchnad DW1 
Pennar DW0 
Penfro 
Cil-maen a De St Mary DX2 DX1 
Gogledd St Mary DX3 
St Michael DX0 

Neyland 
Y Dwyrain BX0 
Y Gorllewin BX1 BY0 

Abergwaun 
Y Gogledd-ddwyrain AL0 
Y Gogledd-orllewin AL1 
Wdig AM0 

 


